
საქართველო-ამერიკის ურთიერთობებსა და ორი ქვეყნის სტრატეგიული პარტნიორობის ქარტიით გათვალისწინებულ სფეროებში თანამშრომლობაზე საუბარი უკვე თეთრ სახლში, სახელმწიფო მდივნის თანამშემწესთან შეხვედრაზე გაგრძელდა. უეს მიტჩელმა კიდევ ერთხელ აღნიშნა საქართველოს პროგრესი და ხაზი გაუსვა ქვეყნების სტრატეგიულ პარტნიორობას. პირველი დღის ვიზიტი შეაჯამეს ქართული დელეგაციის წევრებმაც.
მაიკ პომპეო: „გილოცავთ დამოუკიდებლობის აღდგენის 100 წლის იუბილეს, ამ მართლაც ისტორიულ მოვლენას. ჩვენი გზავნილი დღეს ძალიან ნათელია, ამერიკის მხრიდან საქართველოს მხარდაჭერა დღესაც მტკიცეა და ურყევი და მომავალშიც გაგრძელდება. როგორც გასული წლის ივლისში ვიცე-პრეზიდენტმა პენსმა თბილისში ვიზიტის დროს აღნიშნა, ჩვენ თქვენთან ვართ, ჩვენ გვერდში გიდგავართ, ჩვენ ვამაყობთ ჩვენი მეგობრობითა და სტრატეგიული პარტნიორობით ქართულ სახელმწიფოსა და ქართველ ხალხთან. დღეს მაქვს პატივი, პრემიერმინისტრთან ერთად წარვმართო აშშ-საქართველოს სტრატეგიული პარტნიორობის კომისიის მე-7 პლენარული სხდომა.
წლევანდელი წელი კიდევ ერთი მიზეზით არის მნიშვნელოვანი. 2018 წელს რუსეთის მიერ საქართველოს ტერიტორიაზე შემოჭრიდან 10 წელი სრულდება. აშშ მკაცრად გმობს რუსეთის მიერ საქართველოს მიწების ოკუპაციას. რუსეთის მხრიდან ძალისმიერი მეთოდებით საქართველოს ტერიტორიაზე შემოჭრა ცალსახად არღვევს საერთაშორისო მშვიდობას და უსაფრთხოებას და ეწინააღმდეგება გაეროს ქარტიის და ჰელსინკის დასკვნითი აქტის ძირეულ პრინციპებს. რუსეთის მიერ ოკუპირებული ქართული ტერიტორიები - აფხაზეთი და სამხრეთ ოსეთი საქართველოს განუყოფელი ნაწილებია. აშშ მხარს უჭერს საქართველოს სუვერენიტეტსა და ტერიტორიულ მთლიანობას საერთაშორისოდ აღიარებულ საზღვრებში. ჩვენ მოვუწოდებთ რუსეთს, შეასრულოს ცეცხლის შეწყვეტის შესახებ 2008 წლის შეთანხმების ფარგლებში აღებული ყველა ვალდებულება - გაიყვანოს თავისი შეიარაღებული ძალები კონფლიქტამდე არსებულ პოზიციებზე, უარი თქვას საქართველოს რეგიონების, აფხაზეთისა და სამხრეთ ოსეთის დამოუკიდებელ სახელმწიფოებად აღიარებაზე და უზრუნველყოს ორივე რეგიონის შეუფერხებელი წვდომა ჰუმანიტარულ დახმარებაზე. უსაფრთხოებასთან დაკავშირებული ჩვენი საერთო ინტერესების დაცვის საქმეში აშშ და ნატო ეყრდნობიან ძლიერ, მოქმედებისთვის მზად მყოფ და თავდაცვისუნარიან პარტნიორებს. საქართველო სწორედ ასეთი პარტნიორია, რომელმაც საქმით დაამტკიცა თავისი მზადყოფნა, წვლილი შეიტანოს საერთაშორისო უსაფრთხოების განმტკიცებაში და დაიცვას დასავლური ღირებულებები. საქართველო არის ნატოს არაწევრ სახელმწიფოთა შორის ყველაზე მსხვილი კონტრიბუტორი ავღანეთის მისიაში. ისინი თავდაუზოგავად ასრულებენ ამ მოვალეობას. 32-მა ქართველმა მებრძოლმა თავი შესწირა იქ მშვიდობისა და სტაბილურობის უზრუნველყოფის საქმეს. ამერიკის შეერთებული შტატები პატივს მიაგებს საქართველოს მსხვერპლს და ჩვენ უდიდეს მადლობას მოგახსენებთ საქართველოს სიმტკიცისთვის ამ მნიშვნელოვან ერთობლივ მისიაში. ამერიკის შეერთებული შტატები და საქართველო განაგრძობენ უსაფრთხოების სფეროში თანამშრომლობის გაღრმავებას, მათ შორის თანამშრომლობას გლობალურ ტერორიზმთან ბრძოლაში, საქართველოს ტერიტორიაზე ტერორისტი მებრძოლების შემოჭრის და სახიფათო ბირთვული მასალების კონტრაბანდის აღკვეთის საქმეში. 2016 და 2017 წლებში საპარლამენტო და ადგილობრივ არჩევნებში ქართველმა ხალხმა კიდევ ერთხელ დაადასტურა თავისი ევროატლანტიკური არჩევანი, მომავალში საქართველოს ნატოში გაწევრიანების ჩათვლით. ჩვენი გადაწყვეტილება ურყევია. პრეზიდენტი ტრამპი მტკიცედ უჭერს მხარს ბუქარესტის 2008 წლის სამიტის გადაწყვეტილებას და ამერიკის შეერთებული შტატები მოუთმენლად ელის ერთ დღეს საქართველოს მიღებას ნატოს რიგებში. ჩვენს დღევანდელ შეხვედრაზე ჩვენ განვიხილავთ ყველა იმ ასპექტს, რომლებიც ერთმანეთთან აკავშირებს ეროვნულ უსაფრთხოებას, დინამიკურ ეკონომიკას და დემოკრატიას. 
ჩვენ ვიცით, რომ ღია საზოგადოება და ძლიერი ეკონომიკა ერთად წარმოადგენს საქართველოს უსაფრთხოების მთავარ საფუძველს. კანონის უზენაესობას, რომელსაც ერთვის სასამართლო სისტემის დამოუკიდებლობა, ანგარიშვალდებული ხელისუფლება და ურთიერთპატივისცემით გამსჭვალული პლურალიზმი, არსებითი მნიშვნელობა აქვს დემოკრატიული და ეკონომიკური წინსვლისთვის. დემოკრატიის შემდგომი განმტკიცებისთვის, აშშ მხარს უჭერს საქართველოს ძალისხმევას, შექმნას შესაძლებლობები იმისთვის, რომ ისმოდეს ყველას ხმა, მათ შორის, პოლიტიკასა და მედიაში, ასევე, განამტკიცოს კონტროლისა და ბალანსის მექანიზმები სახელისუფლებო ინსტიტუტებში. მიუხედავად იმისა, რომ საქართველოს ტერიტორიების 20% ოკუპირებულია რუსეთის მიერ, საქართველო განაგრძობს რეფორმების პროცესს. ქვეყნის წარმატებას ახლავს უდიდესი პასუხისმგებლობაც, უპასუხოს ქართველი ხალხის მოლოდინებს და უზრუნველყოს ეკონომიკური კეთილდღეობა და სახელისუფლებო გამჭვირვალობა.
ბატონო პრემიერმინისტრო, ჩვენი ქვეყნები არიან მჭიდრო პარტნიორები და მეგობრები. ამერიკის შეერთებული შტატები მხარში უდგას საქართველოს უკვე 25 წლის განმავლობაში და ჩვენ მომავალშიც გავაგრძელებთ თქვენს მხარდაჭერას, როგორც პარტნიორები, მეგობრები და ერთ დღეს, როგორც მოკავშირეებიც ნატოს ფარგლებში“.
გიორგი კვირიკაშვილი: „გმადლობთ, ბატონო მდივანო პომპეო, ძალიან თბილი სიტყვებისთვის. მინდა, მადლობა გადაგიხადოთ ამ თანამდებობაზე დანიშვნისთანავე თქვენს მიერ მიღებული გადაწყვეტილებისთვის, ჩვენი ქვეყნების სტრატეგიული პარტნიორობის კომისიის პლენარული სხდომის ჩატარების თაობაზე. რამდენიმე დღეში ჩვენ აღვნიშნავთ საქართველოს პირველი დემოკრატიული რესპუბლიკის დაარსების მე-100 წლისთავს. ჩვენ დიდი გზა გამოვიარეთ, რათა გავმხდარიყავით ამერიკის შეერთებული შტატების ღირსეული პარტნიორი და ძლიერი მოკავშირე. პრეზიდენტ ტრამპის ხელმძღვანელობით პარტნიორობა ჩვენს სახელმწიფოებს შორის მნიშვნელოვნად გაძლიერდა. მომავალში ჩვენ ვხედავთ ჩვენი ურთიერთობების კიდევ უფრო განმტკიცების დიდ პოტენციალს ორივე ქვეყნის სტრატეგიული ინტერესების გათვალისწინებით და დღევანდელი სესია იძლევა შესანიშნავ შესაძლებლობას, არა მხოლოდ განვიხილოთ მიღწეული პროგრესი, არამედ დავსახოთ ჩვენი კავშირების გაღრმავების პრიორიტეტები. აშშ-ის უწყვეტი მხარდაჭერის წყალობით საქართველოში განხორციელდა დემოკრატიის კონსოლიდაცია, გაძლიერდა სახელისუფლებო ინსტიტუტები და შეიქმნა მეტი შესაძლებლობა არა მხოლოდ საქართველოს, არამედ მთელი რეგიონის ეკონომიკური განვითარებისთვის. ჩვენ ვამაყობთ, რომ ვართ მსოფლიოს ლიდერი რეფორმატორი ქვეყნების სიაში და ამერიკის შეერთებულ შტატებსაც შეუძლია, იამაყოს ამ წარმატებაში შეტანილი წვლილით.
საქართველო დიდად აფასებს აშშ-ის მხრიდან ჩვენი ტერიტორიული მთლიანობისა და სუვერენიტეტის ურყევ და უპირობო მხარდაჭერას. აშშ-ის მხარდაჭერას რუსეთის ფედერაციასთან კონფლიქტის მშვიდობიანი გზით მოგვარებისა საქართველოს ტერიტორიების - აფხაზეთისა და ცხინვალის რეგიონების დეოკუპაციის პროცესში უდიდესი მნიშვნელობა აქვს საქართველოსთვის და რეგიონში სტაბილურობისთვის.
ჩვენს სახელმწიფოებს აქვთ მთელს მსოფლიოში მშვიდობისა და სტაბილურობის შენარჩუნების საერთო მიზნები. ჩვენ ერთად, მხარდამხარ ვაგრძელებთ ბრძოლას ტერორიზმის წინააღდეგ ავღანეთში, სადაც ორივე ქვეყანამ მნიშვნელოვანი დანაკარგები განიცადა. თავდაცვის სფეროში ჩვენი ორმხრივი და მრავალმხრივი თანამშრომლობა დიდ დახმარებას უწევს საქართველოს შეიარაღებული ძალების მოდერნიზაციასა და თავდაცვისუნარიანობის განმტკიცებაში. რამდენიმე დღის წინ აშშ-ის ევროპული სარდლობის მეთაური გენერალი სკაპაროტი იმყოფებოდა საქართველოში და გახსნა საქართველოს თავდაცვის მზადყოფნის ისტორიული პროგრამა და ტრენინგის ინიციატივა, რაც წარმოადგენს ჩვენს ქვეყნებს შორის პარტნიორობაში ახალი ეპოქის დაწყებას, რომელსაც წვლილი შეაქვს შავი ზღვის რეგიონში უსაფრთხოების განმტკიცებაში და შესაბამისად, ზოგადად ევროპაში უსაფრთხოების, სტაბილურობის საქმეში. ამ ეტაპზე ჩვენ უკვე მზად ვართ, მივაღწიოთ კიდევ უფრო შთამბეჭდავ პროგრესს უსაფრთხოების სფეროში ჩვენს ორმხრივ და მრავალმხრივ თანამშრომლობაში. ჩვენ მივაღწიეთ მნიშვნელოვან პროგრესს ნატოსთან ურთიერთქმედების განმტკიცების მხრივ. ჩვენი სტატისტიკა უკვე აღემატება მთლიანი შიდა პროდუქტიდან თავდაცვის ბიუჯეტზე გამოყოფილი სახსრების ნატოს სტანდარტს - 2 პროცენტს, სამხედრო ტექნიკაზე გამოყოფილი 20 პროცენტის ჩათვლით. ჩვენ მოხარული ვართ, რომ გვეძლევა შესაძლებლობა, შევიძინოთ აშშ-ის სამხედრო თავდაცვითი აღჭურვილობა. 
აშშ-ი მნიშვნელოვან როლს ასრულებს ჩვენი ევროატლანტიკური ინტეგრაციის პროცესში. წელს, ბრიუსელის ნატოს სამიტის მოახლოებასთან ერთად, ჩვენ მოველით, რომ სათანადოდ აისახება ჩვენი უმნიშვნელოვანესი პროგრესი ნატოს წევრობისკენ მიმავალ გზაზე. საქართველოს გაწევრიანება ნატოში კიდევ უფრო განამტკიცებს ევროატლანტიკურ უსაფრთხოებას. მინდა, მადლობა გადაგიხადოთ, მდივანო პომპეო, საქართველოს ნატოს წევრობასთან დაკავშირებით გამოთქმული თქვენი მხარდამჭერი სიტყვებისთვის. 
ეკონომიკური ტრანსფორმაცია და განათლება ასევე ის სფეროებია, რომლებშიც ჩვენ გვაქვს აშშ-ის მნიშვნელოვანი მხარდაჭერა. აშშ-ის დახმარებით, საქართველო იქცა მსოფლიოში ინვესტირებისა და ბიზნესის წარმოებისთვის ერთ-ერთ ყველაზე ხელსაყრელ ქვეყნად. დღეს, როდესაც ჩვენ გადავდივართ ჩვენი ურთიერთობების ახალ ეტაპზე, ჩვენ ვხედავთ ორმხრივი კავშირების გაღრმავების მნიშვნელოვან პოტენციალს. აშშ-ის კერძო ინვესტიციები ისეთ პროექტებში, როგორიცაა ანაკლიის ღრმაწყლოვანი პორტი, კიდევ უფრო განამტკიცებს ამერიკის სტრატეგიულ ეკონომიკურ ინტერესებს რეგიონში. როგორც ევრაზიის კარიბჭე, რომელსაც აქვს უმნიშვნელოვანესი და უნიკალური თავისუფალი ვაჭრობის შეთანხმებების ქსელი ევროკავშირიდან ჩინეთამდე, რასაც ემატება აშშ-ის თავისუფალი ვაჭრობის შეთანხმებათა ქსელი, საქართველო წარმოადგენს იდეალურ ბაზას, საიდანაც ამერიკული ბიზნესი დაიმკვიდრებს ადგილს მთლიანად რეგიონში. საქართველო არის მსოფლიოში იმ რამდენიმე ქვეყანას შორის, რომლებსაც აქვთ აუცილებელი ინსტიტუტები, სტრატეგია და ბიზნესგარემო ამერიკის შეერთებულ შტატებთან ყოვლისმომცველი და სამართლიანი სავაჭრო შეთანხმებისთვის. ჩვენს ქვეყნებს შორის თავისუფალი ვაჭრობის შეთანხმების არსებობის შემთხვევაში, როგორც ამას „პრაისვოთერჰაუსკუპერსის“ უახლესი კვლევა ცხადყოფს, 5 წლის განმავლობაში ამერიკული პროდუქციის ექსპორტი შეიძლება გაიზარდოს 360%-ით, რის შედეგადაც აშშ-ში შეიქმნება ახალი სამუშაო ადგილები. ბატონო მდივანო, სამომავლო თანამშრომლობის პოტენციალი ორივე ქვეყნისთვის უდიდესია და მე იმედით შევყურებ თქვენთან თანამშრომლობას ყველა მიმართულებით, რომლებიც შედის ამერიკელი და ქართველი ხალხის ინტერესებში. მოუთმენლად ველი თქვენთან შეხვედრას საქართველოში“.
მიხეილ ჯანელიძე: „ძალიან მნიშვნელოვანი გზავნილები მოვისმინეთ ჩვენ სახელმწიფო მდივან მაიკ პომპეოს მხრიდან. ეს იყო მისი ერთ-ერთი პირველი შეხვედრა ევროპელ ლიდერებთან. შესაბამისად ჩვენი ქვეყნისთვის ეს იყო ძალიან მტკიცე მხარდაჭერის გამოხატულება და გზავნილი მთელი მსოფლიოსთვის, რომ აშშ არის ერთგული სტრატეგიული პარტნიორებისადმი საქართველოსთან და ჩვენ ვდგამთ ახალ ნაბიჯებს ამ ურთიერთობებში. ხაზგასმით აღინიშნა საქართველოს პროგრესი დემოკრატიული და ეკონომიკური განვითერების კუთხით, საქართველოს როლი რეგიონში და ჩვენი სტრატეგიული პარტნიორობის მნიშვნელობა რეგიონის სტაბილურობისთვის და განვითარებისთვის“.
დავით ბაქრაძე: „საქართველო დგას აშშ-ის გვერდით ევროატლანტიკური უსაფრთხოებისა და დემოკრატიული პრინციპების სადარაჯოზე და ჩვენს ორმხრივ ურთიერთობებში ქარტია წარმოადგენს იმ ფორმატს, რომელიც გვაძლევს ახალი გზების განხილვის შესაძლებლობას ამ ორმხრივი ურთიერთობების გაღრმავებისთვის. მრავალმხრივ ურთიერთობებში ჩვენ ველით იმ პროგრესის დაფიქსირებას ნატოს სამიტზე, რომელიც ერთმნიშვნელოვნად აღინიშნა, რომ საქართველოს გააჩნია“.

ნარკოპოლიტიკის ლიბერალიზაციასთან დაკავშირებით საპარლამენტო უმრავლესობა „ქართული ოცნების“ ცენტრალურ ოფისში 22 მაისს შეიკრიბება. გავრცელებული ინფორმაციით, გაფართოებულ შეხვედრას პარტიის თავმჯდომარე, ბიძინა ივანიშვილიც დაესწრება. უკვე ერთი წელია, მმართველი გუნდი ნარკოპოლიტიკასთან დაკავშირებით შეთანხმებას ვერ ახერხებს. სადავო, რამდენიმე საკითხია, თუმცა, საპარლამენტო უმრავლესობის წარმომადგენლები ამჯერად გუნდში სადავო საკითხებზე შეჯერების რესურსს ხედავენ. ჰუმანურ ნარკოპოლიტიკას ემხრობა საპარლამენტო ოპოზიციაც. ისინი კანონპროექტს მხარს დაუჭერენ, თუ ის მომხმარებელთა მიმართ ლიბერალური იქნება. პოზიციას არ იცვლიან „თეთრი ხმაურის მოძრაობის“ წევრები.
ირაკლი კობახიძე: „მე ვფიქრობ, რომ ამ დროის განმავლობაში ჩვენ მოვახერხებთ შეთანხმების მიღწევას დოკუმენტთან დაკავშირებით. ჩვენი ამოცანაა, ჩამოვაყალიბოთ ისეთი დოკუმენტი, რომელიც უზრუნველყოფს ქვეყანაში ჰუმანური ნარკოპოლიტიკის წარმოებას და რომელიც მაქსიმალურად ხელს შეუწყობს ნარკომოხმარების შემცირებას საქართველოში“. 
აკაკი ზოიძე: „ჩვენ ვადა გვაქვს 7 ივნისამდე გადადებული, როდესაც უნდა ჩატარდეს იურიდიული კომიტეტის სხდომა, უკვე შეჯერებული ვარიანტით. დღეს საკმაოდ ხანგრძლივი კონსულტაციები იყო ამ თემაზე და ხვალაც უმრავლესობის ფორმატში იქნება შეხვედრა. პრინციპულად ვიმსჯელებთ ყველა ამ თემაზე. პრინციპული თემაა ვადები, დეკრიმინალიზაციასთან მიმართებაში, ანუ კიდევ ერთხელ ხალხს ავუსხნათ, საუბარია, რომ ციხეში არ გავუშვათ ნარკომომხმარებელი და იყოს ჰუმანური ნარკოპოლიტიკა. საუბარია იმაზე, რომ გაჰუმანურება რომ მოხდება, რამდენი ხანი უნდა იყოს ეს შუალედური მოდელი, მანამ სანამ გადაწყვეტილებას არ მივიღებთ, რომ საბოლოოდ გავაუქმოთ სისხლის სამართლის პასუხისმგებლობა. ეს საკვანძო თემაა, რომელზეც პარტიამ, პარლამენტმა, მთლიანად უმრავლესობამ, მთლიანად გუნდმა, აღმასრულებელმა ხელისუფლებამ, საპარლამენტო ნაწილმა, პარტიამ ერთად უნდა მიიღოს გადაწყვეტილება, რა თქმა უნდა, ამ პროცესში ჩართული უნდა იყოს ყველა ის ადამიანი და პირველ რიგში, რა თქმა უნდა, ბატონი ბიძინა ივანიშვილი“.
დიმიტრი ხუნდაძე: „ჩვენ უკეთესის ძიებაში შეიძლება მივიღოთ უარესი. მე ვფიქრობ, რომ პარლამენტში არსებობს რესურსი იმისა, რომ დათქმულ დროში მოვახერხოთ შეთანხმება, მაგრამ ერთი მინდა ვთხოვო, რომ ეს პროცესი ჩავტოვოთ პარლამენტში. კიდევ ერთხელ ვამბობ, პარლამენტში არის იმის რესურსი, რომ საკითხი  იქნას სწორად დაგეგმილი, შეთანხმებული და დავანებოთ ქუჩიდან ამ პროცესების მართავას თავი... უნდა გავხსნათ კარები ისე, რომ ჩვენ ვიყოთ მზად იმისათვის, რომ პოლიციური სისტემიდან გამოვიყვანოთ ნარკომომხმარებლები ჯანდაცვის სექტორში. მათ შევთავაზოთ სერვისები. ასევე, ჩვენ უნდა ვაწარმოოთ მძლავრი ანტინარკოტიკული პოლიტიკა... საჭირო სახდელების კოდექსი უნდა იქნას ადეკვატური, რომ ის აღწევდეს მიზანს. დეფინიციები უნდა იყოს სწორად განსაზღვრული, რომ რაიმე ჩანაწერმა არ მოგვცეს უკუშედეგი. ასევე, უნდა იქნას ჯანდაცვის სექტორი სწორად დაგეგმილი, ფინანსურად გამყარებული ეს მასშტაბური რეფორმა. ამ შემთხვევაში ჩვენ მივიღებთ იმ ნარკოპოლიტიკას, რომელიც იქნება საზოგადოების და ქვეყნის ინტერესების დამცველი“. 
მირიან წიკლაური: „ჩემი პოზიცია იგივეა, ასეთი ხელაღებით  დეკრიმინალიზაცია არ მიმაჩნია სწორად იმიტომ, რომ სხვადასხვა ქვეყნის მაგალითი გვიჩვენებს, რომ ამან არ გამოიწვია შემცირება ნარკომოხმარების. პირიქით, უმრაველს ასეთ ქვეყანაში, სადაც მსგავსი პოლიტიკა გაატარეს, გაიზარდა ნარკომოხმარება“.
ეკა ბესელია: „7 ივნისამდე რამდენიმე შეხვედრა უნდა გაიმართოს იმისთვის, რომ რაც შეილება სწრაფად მოვახერხოთ კონცეპტუალურ საკითხებთან დაკავშირებით პოზიციების შეჯერება. მთავრობასთან ერთად უნდა შეჯერდეს პოზიცია, რომელიც ეხება სასჯელების პროპორციულობის საკითხს. ნარკოტიკული ნივთიერებების შენახვა, გადატანა-გადაზიდვა პირადი მოხმარების მიზნით და ასევე ცალკეული მუხლი რეალიზაცია, ოდენობების მიხედვით ხდება შემდეგ კვალიფიკაციის განსაზღვრა. ამიტომ ამას აქვს ძალიან დიდი მნიშვნელობა და პრინციპულიც კი, ეს განსაზღვრავს სასჯელებსაც“. 
სოფიო კილაძე: „უნდა შევეცადოთ, რომ ისეთი ნარკოპოლიტიკა გვქონდეს, რომელიც საზოგადოების სხვადასხვა ჯგუფების ინტერესებს მაქსიმალურად დააბალანსებს და იქნება ოპრიენტირებული 2 რამეზე - იქნება ორიენტირებული მომხმარებლების შემცირებაზე და იმავდროულად, იქნება ორიენტირებული ადამიანის უფლებების დაცვაზე. ეს ძალიან რთული პროცესია, თუმცა ძალიან დიდი იმედი მაქვს, რომ ძალიან მოკლე დროში ჩვენ დავასრულებთ ამ პროცესს“. 
დიმიტრი ცქიტიშვილი: „აქ იყო საუბარი მთლიანად მოიხსნას თუ არა სისხლის სამართლის დანაშაულის პასუხისმგებლობა ნარკომოხმარებაზე, თუ არ უნდა მოიხსნას, რა დოზა შეიძლება ჩაითვალის პირად მოხმარებად და რა უკვე დიდ ოდენობად, ასეთ ნიუანსებზეა საუბარი. არსებული, რაც ნიშნავს სისხლის სამართლის პასუხისმგებლობას ნებისმიერ მოხმარებაზე თუ ეს არ შევცვალეთ, მაშინ უბრალოდ პოლიტიკური არჩევანის წინაშე დავდგებით, რომ რომელი ავირჩიოთ, მაგრამ საბოლოო ჯამში, მე ვფიქრობ, ჰუმანური ნარკოპოლიტიკა, ზრუნვაზე ორიენტირებული ნარკოპოლიტიკა ზუსტად მაგას ნიშნავს, რომ ადამიანი ციხეში არ უნდა წავიდეს ნარკომოხმარებისთვის“.
გია ვოლსკი: „არამარტო ბიძინა ივანიშვილის ფაქტორი, არის უმრავლესობაში ბევრი ადამიანი, რომელიც საკვანძო პოზიციებზეა, თუნდაც იგივე პრემიერმინისტრი, ბიძინა ივანიშვილი, როგორც პოლიტსაბჭოს თავმჯდომარე, სხვები, თავმჯდომარე პარლამენტის, რომელსაც გარკვეული პოზიციები გააჩნია და მე ვფიქრობ, ჩვენ გუნდშიც არის საკმაო რესურსი იმისათვის, რათა ავტორიტეტულმა პირებმა და ასეთი ბევრია, თავისი არგუმენტები წარმოადგინოს“.
ელენე ხოშტარია: „სამწუხაროდ ვერ გავიგეთ „ქართული ოცნების“ პოზიცია, იმიტომ, რომ ერთის მხრივ იყო რაღაც სამუშაო ჯგუფი, მერე ჩერდებოდა, მერე იბლოკებოდა, პოზიციები იცვლებოდა. ჩვენ გვაქვს თანმიმდევრული პოზიცია, რომ ნარკოტიკის მომხარების გამო ადამიანები არ უნდა ისჯებოდნენ და ეს არ უნდა იყოს გამოყენებული, როგორც რეპრესიული იარაღი ადამიანების მიმართ“.
გიგი წერეთელი: „დროულად უნდა გადაწყდეს იქნება ეს ჰუმანური ნარკოპოლიტიკა თუ არა. ჰუმანური ნარკომომხმარებლების მიმართ და არა გამსაღებლების მიმართ და გამავრცელებლების მიმართ, რომ ქვეყანაში არსებობდეს მეტი დახმარება იმ ხალხისთვის, ვისაც აღარ უნდა ნარკოტიკები“.
სალომე სამადაშვილი: „როგორც ჩანს, უმრავლესობის შიგნით  მსგავსი შეთანხმების მიღწევა არის ძალიან რთული, ამიტომ, მე ვვარაუდობ, რომ კრიზისი ამ თემის გარშემო შეიძლება გაგრძლედეს ჩვენს საზოგადოებაში და ეს იქნება საკმაოდ მძიმე დარტყმა ხელისულფებისთვის... ძალიან მნიშვნელოვანია დარეგულირდეს ის, თუ რა ისჯება სახელმწიფოს მხრიდან და ჩვენ მხარს ვუჭერთ ისეთ გადაწყვეტილებას, რომელიც იქნება უფრო ჰუმანური“.
გიორგი ბურჯანაძე: „აუცილებელია იმ დღიური დოზების და ოდენობების განსაზღვრა, რომელიც ჩვეულებრივად იქნება სამართლიანი და რომლის ამოსავალი წერტილი იქნება ის, რომ ამ შემთხვევაში ადამიანი არ იქნას მიჩნეული გამსაღებლად. მომხმარებელი არ არის სამართალდამრღვევი და ის არის ჩვეულებრივად დაავადების მატარებელი პირი. მას სჭირდება სამედიცინო პასუხი და ამას უნდა პასუხობდეს საკანონმდებლო ჩარჩო“.
ბექა წიქარიშვილი: „მოხმარების ნაწილი აბსოლუტურად უნდა გადაიბაროს ჯანდაცვის სამინისტრომ, მათ ჯანმრთელობაზე, მათ სოციალიზაციაზე ზრუნვა. რაც შეეხება საზღვარზე ნარკოტიკების შემოტანას, ნარკოტრაფიკს, გავრცელებას, რეალიზაციას, ეს, რა თქმა უნდა, პოლიციის პრეროგატივაა და მან ამ მიმართულებით უნდა გააგრძელოს მუშაობა. სწორედ ეს არის ამ ორ უწყებას შორის გადასანაწილებელი“.
დავით სუბელიანი: „ნარკოპოლიტიკა არის ჯანდაცვითი და სოციალური საკითხი და შსს-ს არ ჰყონის კომპეტენცია და მექანიზმები არ აქვს იმისთვის, რომ ნარკოპოლიტიკა მართოს. ჩვენ ვითხოვთ დაბალანსებულ ნარკოპოლიტიკას, სადაც ძალოვანებს აქვთ თავიანთი ადგილი, მაგრამ არ არის მთლიანად ნარკოპოლიტიკა მოცული ძალოვანების ქმედებებით, სადაც ზინის შემცირება არის უმნიშვნელოვანესი კომპონენტი, სადაც სამედიცინო და სოციალური სერვისები არის ასამუშავებელი, იმიტომ რომ კრიტიკულად ცუდ მდგომაროებაშია დღეს ქვეყანაში ეს სფერო და სადაც პირველადი პრევენცია სასკოლო გარემოში იქნება დანერგილი“.

ნარკორეალიზაციის საქმის მთავარი მოწმის, სოლომონ მათიკაშვილის ჩვენებას 12 მაისის ღამეს დაკავებული ბრალდებულების ადვოკატები ეჭვქვეშ აყენებენ. მათი თქმით, ის პროკურატურის აგენტი პროვოკატორია. უფლებადამცველებს აეჭვებთ ის გარემოება, რომ მოწმემ გამოძიებასა და სასამართლოს ურთიერთგამომრიცხავი ინფორმაცია მიაწოდა. ერთ შემთხვევაში მათიკაშვილი ამბობდა, რომ პროკურატურისგან უწყება ჩაბარდა, მეორე შემთხვევაში კი ამტკიცებდა, რომ საგამოძიებო უწყებას საკუთარი ინიციატივით მიმართა. გავრცელებული ცნობით, დახურულ სასამართლო პროცესზე 7-დან 3-მა ბრალდებულმა თავად მათიკაშვილი ამხილა ნარკოტიკის რეალიზაციაში. არსებული ინფორმაციით, სასამართლო პროცესზე მიცემული ჩვენების შემდეგ, სოლომონ მათიკაშვილმა საქართველო დატოვა. დღეს პრესაში მისი ჩვენების ნაწილი გასაჯაროვდა. ბრალდებულთა ადვოკატებისგან განსხვავებულ ჩვენებაზე საუბრობს საქმის პროკურორი. მისი განცხადებით, მოწმემ გამოძიების შემდეგ სასამართლოში პირდაპირ დაადასტურა ნარკორეალიზაციის საქმეში 8-დან 5 დაკავებულის ბრალეულობა.
სოლომონ მათიკაშვილის ჩვენებაში ნათქვამია, - „მითხრეს, რომ კლუბური ნარკოტიკი „მდმ“ და „ექსტაზი“ ჰქონდათ და შემომთავაზეს „მდმ“ 100 ლარად, ხოლო „ექსტაზი“ 180 ლარად, დავთანხმდი და შევუთანხმდი, რომ ვიყიდიდი შემდეგ ჯერზე, როცა მოვიდოდი „გალერიში“, მაგრამ გავაცნობიერე, რომ ისინი მიბიძგებდნენ დანაშაულისკენ, ასევე გავაცნობიერე ისიც, რომ აღნიშნულ კლუბში ხშირად დადიან არასრულწლოვნები და შესაძლებელია, რომ მათაც შესთავაზონ ნარკოტიკი, ამიტომ გადავწყიტე, პოლიციაში განმეცხადებინა... 24 მარტს გამომძიებლისგან გადმომეცა 500 ლარი. ამის შემდეგ, ნებაყოფლობით აღვიჭურვე ფარული აუდიო და ვიდეო მოწყობილობით და წავედი ღამის კლუბ „გალერიში“, სადაც შემხვდა ლაშა მამულაიშვილი. ვუთხარი, რომ მსურდა კარგი ხარისხის ნარკოტიკული საშუალების შეძენა. მან მითხრა, რომ 70 ლარში იყო კლუბური ნარკოტიკი „ელესდე“. შემდეგ დამტოვა და რამდენიმე წუთში ისევ დაბრუნდა, ამოიღო ქაღალდი, რომელშიც მოთავსებული ჰქონდა მუყაოს ფირფიტები, იქედან ერთი ფირფიტა მოახია და მომყიდა 60 ლარად. მე მას გადავეცი ეს თანხა და დავშორდი. მერე გამოვედი კლუბიდან, იქვე ახლოს რუსთაველის გამზირზე, 34 ნომერთან მელოდებოდა გამომძიებელი და მას გადავეცი ეს ნარკოტიკული საშუალება, რომელიც ჩემს თვალწინ დაილუქა“.
გია გოროზია: „რუსთაველის გამზირიდან ქალაქის მთავარ სამმართველომდე არის რამდენიმე პოლიცია, რატომ გასცდა რამდენიმე პოლიციას და რატომ მივიდა მაინც და მაინც იქ, დაინტერესება ჰქონდა ვინმეს თუ იცნობდა ვინმე პირს?... ჩვენ მოვიყვანთ იმ მოწმეებს, რომლებიც უშუალოდ შეესწრნენ კონკრეტულ ფაქტებს, კონკრეტულ გარემოებეს ახსნიან თუ რა ვითარებაში, თვითონ ეს აგენტ-პროვოკატორი აწუხებდა ჩემი დაცვის ქვეშ მყოფს, ურეკავდა, არ ასვენებდა, არ აძლევდა იმის საშუალებას, რომ მას დაესვენა ღამის კლუბში თუნდაც მეგობართან. სისტემატურად ჰქონდა კომუნიკაცია და სთხოვდა მას გამოსვლას და შეხვედრას და პირიქით, თვითონ სთავაზობდა იმ ნარკოტიკული საშუალებების მიღებას, რომელსაც თვითონ ის ღებულობდა“.
ხათუნა ხურცილავა: „შეკითხვაზე, თუ როგორ მოხდა პირველად შსს-ში ან სამართალდამცველებთან, მან განაცხადა, რომ მას მოუვიდა უწყება და შემდგომ გამოცხადდა, შემდეგ ჩემი კოლეგის დასმულ შეკითხვაზე თქვა, რომ მან დაწერა განცხადება და შემდეგ მოუვიდა უწყება. ძალიან  ბევრი ცდომაა მის მიერ მიცემულ ჩვენებებში“.
ვახტანგ ცალუღელაშვილი: „სრულ თანხვედრაში იყო მისი ჩვენება იმ ჩვენებასთან, რაც მან მისცა მოსამართლის წინაშე დაკითხვისას, უშუალოდ დაცვის მხარის მონაწილეობით და ჩატარდა დაკითხვა. მან დეტალურად ისაუბრა საქმის გარემოებებთან დაკავშირებით, რისი მოწმეც ის უშუალოდ იყო, რაც მან დაინახა, რაც მან იცის და დეტალურად ისაუბრა იმ ფაქტთან დაკავშირებით თუ როგორ ხდებოდა ნარკოტიკული საშუალებების რეალიზაცია კონკრეტული პირების მიერ“.

[bookmark: _Toc514733607]გ) „ბასიანის“ ერთ-ერთი დამფუძნებელი აცხადებს, რომ კლუბი ამ დრომდე დალუქულია, რაც ზარალის ოდენობას ზრდის
„ბასიანის“ ერთ-ერთი დამფუძნებელი, ტატო გეთია აცხადებს, რომ კლუბი ამ დრომდე დალუქულია, რაც ზარალის ოდენობას ზრდის. მას აქვს განცდა, რომ კლუბი არის პოლიტიკური მძევალი.
ტატო გეთია: „რამოდენიმეჯერ გადააცილა სამინისტრომ ის ვადები კლუბების დაბრუნების, რაც არის ძალიან მიუღებელი ფაქტი, ვინაიდან ჩვენ ვიღებთ ათეულობით ათასი ლარის ზარალს. ყოველ დღე მივდივარ, უბრალოდ გარეთ 4-5 გაუთვითცნობიერებელი დაცვის თანამშრომელი დგას და კლუბი არის დალუქული, არანაირი საგამოძიებო სამუშაობი არ მიმდინაროებს. ამიტომ მე მაქვს ძალიან მძაფრი განცხდა, რომ დღეს ჩვენი კლუბი არის პოლიტიკური მძევალი“.

[bookmark: _Toc514733608]იბრძოლებს თუ არა გიორგი მარგველაშვილი მეორე ვადით პრეზიდენტობისთვის ივლისის შუა რიცხვებში გაირკვევა
21 მაისს, საქართველოს პრეზიდენტი ტექნიკური უნივერსიტეტის სტუდენტებსა და პროფესორებს შეხვდა. თავდაპირველად, გიორგი მარგველაშვილმა 26 მაისს დაგეგმილ ღონისძიებებთან დაკავშირებით და საქართველოს პირველი დემოკრატიული რესპუბლიკის 100 წლის იუბილეს მნიშვნელობაზე ისაუბრა, შემდეგ ქართველ გმირებზე გაამახვილა ყურადღება, ბოლოს კი დარბაზში შეკრებილთა კითხვებს უპასუხა. კითხვაზე, იბრძოლებს თუ არა მეორე ვადით პრეზიდენტობისთვის, გიორგი მარგველაშვილმა უპასუხა, რომ ამის შესახებ ივლისის შუა რიცხვებში, 26 მაისის ღონისძიებებისა და ნატოს სამიტის შემდეგ ისაუბრებს. ვიდრე მოქმედი პრეზიდენტი საკუთარ პოზიციას გაახმოვანებს, მმართველი გუნდი უკვე ვარაუდობს, რომ გიორგი მარგველაშვილი 2018 წლის არჩევნებზე მათი კონკურენტი იქნება. სტუდენტებისა და პროფესორების წინაშე სიტყვით გამოსვლისას, გიორგი მარგველაშვილმა მის მიერ გამოყენებულ ვეტოებსაც შეეხო. სტუდენტებმა პრეზიდენტს 12 მაისის სპეცოპერაციის შემდეგ გიორგი გახარიას მინისტრობის შეფასებაც სთხოვეს. მარგველაშვილმა პერსონალიებზე არ ისაუბრა, თუმცა არც ამჯერად გაუშვა შანსი „ქართული ოცნების“ შეცდომებზე ესაუბრა. მან თქვა, რომ ნარკორეალიზატრების დაკავება ყოველდღიური რუტინაა, თუმცა მიღებული გადაწყვეტილებებით, ქვეყანა რეალურ დაძაბულობამდე მივიდა.
გიორგი მარგველაშვილი: „მე არ მგონია, რომ ამ ორ მნიშვნელოვან თარიღს სახელმწიფო უნდა შეხვდეს ისეთ ვითარებაში, როდესაც პრეზიდენტი იმყოფება საარჩევნო კამპანიაში და შესაბამისად, შესაძლოა იყოს კონკურენტი სახელმწიფოს სხვა წარმომადგენლებისათვის, ეს არ იქნება კარგი. ჩვენ უნდა ვიყოთ ამ ორივე თარიღის ირგვლივ გაერთიანებული და სანამ ეს ორი თარიღი არ შედგება და ეს შეგდება წარმატებულად, არ უნდა ვიყოთ გახლეჩილები პოლიტიკური დღისწესრიგით. ყოველ შემთხვევაში, ამას მე ვცდილობ ძალიან. ვერ ვიტყვი, რომ ყველა პოლიტიკური ძალა მოწოდებულია იმისთვის, რომ ეს გახლეჩა არ მოხდეს. დინამიკა ისეთი არის, რომ ხშირად ვხედავ პოლიტიკური დღის წესრიგები დომინირებს სახელმწიფოებრივ დღის წესრიგებზე, მაგრამ ამ თარიღებამდე მე არ ვაპირებ, რომ პოზიცია დავაფიქსირო... ჩვენ ვსაუბრობთ ვეტოებზე, რომლებიც გამოყენებული იყო სახელმწიფო ეროვნული ბანკის დაშლის წინააღმდეგ. ჩვენ ვიდექით რეალურად იმ საშიშროების წინააღმდეგ, რომ ეროვნულ ბანკს ხერხავდნენ შუაზე და ეს ინსტიტუტი არის ერთ-ერთი უმნიშვნელოვანესი ინსტიტუტი, რომელიც ქვეყნის მაკროეკონომიკურ სტაბილურობას ემსახურება. ვეტო იყო გამოყენებული სასამართლოებთან მიმართებაში. ვეტო იყო გამოყენებული კონსტიტუციასთან მიმართებაში, რომელმაც ისეთი ცვლილებები შეიტანა ჩვენს სახელმწიფო სტრუქტურებში, რომელსაც მე ვერავინ ვერ ამიხსნის. რუსეთთან ფაქტიურად ომის მდგომარეობაში მყოფმა ქვეყანამ, რანაირად შეიძლება გააუქმოს უშიშროების საბჭო?! და ა.შ. ჩემი ვეტოები იყო მიმართული იმისკენ, რომ ჩვენ შევინარჩუნოთ სახელმწიფო ინსტიტუტები. არ შეიძლება სახელმწიფო თავის ინსტიტუტებს ასე არყევდეს.
სტუდენტი: მინდა თქვენი აზრი გავიგო, დღესდღეობით საქართველოში წარმოქმნილ ნეოფაშისტურ ჯგუფებთან დაკავშირებით. იმართება თუ არა ეს ჯგუფები ზემდგომი ძალებისგან, საფრთხეს წარმოადგენს თუ არა ჩვენი ქვეყნისთვის და როგორ შეიძლება ამ საფრთხესთან ბრძოლა?
გიორგი მარგველაშვილი: თავისუფალი ქვეყნის მოქალაქეებს აქვთ აზრის გამოხატვის თავისუფლება და ამ აზრის გამოხატვის თავისუფლებას იცავს სახელმწიფო. მიუხედავად იმისა, ეს აზრი პროგრესულია თუ რეგრესულია, ყველა მოქალაქეს აქვს აზრის გამოხატვის თავისუფლება. მეორე, ნებისმიერი ძალადობა ან ძალადობისკენ მოწოდება უნდა იქნას აღკვეთილი სახელმწიფოს მიერ. იმ მომენტში, როდესაც სახელმწიფო ამ თემებს მიუხედავად ტოვებს, იმ მომენტში კიდევ ერთხელ არა მხოლოდ ადამიანის უფლებები ზარალდება, არამედ იწყება დასასრული სახელმწიფოსი... რამდენიმე ნარკოგამსაღებლის დაკავებიდან სულ რამდენიმე საათი და მივედით იმ რელობამდე, როდესაც ქალაქის ცენტრში გარკვეულმა ჯგუფებმა გამოაცხადეს, რომ მათ აქვთ უფლება სიტუაციის კონტროლის და რომ ისინი გააკონტროლებენ ქუჩას და კონსტიტუციას და გააკონტროლებენ იმას, ვინ რას იტყვის და რას ილაპარაკებენ. ამ დინამიკას, რომ შევხედავთ დავინახავთ, რამდენად ბევრი შეცდომა იქნა გაკეთებული ან რამდენად არ იქნა მიღებული ის გადაწყვეტილებები, რომელიც სიტუაციას განმუხტავდა“.
ეკა ბესელია: „მე ვფიქრობ, ალბათ უფრო კი (იყრის კენჭს მარგველაშვილი), მაგრამ წინასწარმეტყველება ამ საკითხთან დაკავშირებით, რომელიც მოკლე დროში ისედაც უნდა გაცხადდეს, არა მგონია, რომ იყოს საინტერესო, უბრალოდ, დაველოდოთ მოვლენებს. რაც შეეხება კანდიდატს, რომელზეც ჩვენ ვფიქრობთ, როდესაც იქნება შერჩეული, ბუნებრივია ყველა იმ კრიტერიუმის მიხედვით იქნება შერჩეული, რომ მას ქონდეს გამარჯვების ყველა წინაპირობა“.
გიორგი ვოლსკი: „თუ თავისი მხრიდან საუბრობს, რომ ნატოს სამიტის შემდეგ იტყვის თავის გადაწყვეტილებას, თავისი საქმეა, რა საკვირველია, თუმცა გადაწყვეტილებას სამიტამდე იტყვის თუ სამიტის წინ, ამას არავითარი მნიშვნელობა არ აქვს და რაღაც გარკვეული აზრების ფრქვევას უფრო გავს“.

[bookmark: _Toc514733609]ოკუპირებულ ტერიტორიებზე ტვირთბრუნვის კონტროლს შვეიცარიული კომპანია იწყებს, თუმცა ზუსტად რა პირობებს დათანხმდა რუსეთი, უცნობია („კურიერი“)
21-საათიან „კურიერში“ გასულ სიუჟეტში ითქვა, რომ ოკუპირებულ ტერიტორიებზე ტვირთბრუნვის კონტროლს შვეიცარიული კომპანია SGS იწყებს, თუმცა, რა ბერკეტი ექნებათ ხელში ევროპელ სპეციალისტებს, სავარაუდოდ, 24 მაისს, პრაღაში კარასანი-აბაშიძის შეხვედრაზე გაირკვევა. რუსეთმა შვეიცარიულ კომპანიასთან ხელშეკრულება უკვე გააფორმა, თუმცა რა წერია დოკუმენტში უცნობია. ქართული მხარისთვის პრინციპული მოთხოვნაა, საერთაშორისო მონიტორებს ოკუპირებულ ტერიტორიებზე ეფექტური კონტროლის საშუალება ჰქონდეთ. შეკითხვები რუსეთთან მიმდინარე მოლაპარაკებებზე აქვს ოპოზიციასაც, რადგან მათთვის ბევრ სხვა თემასთან ერთად, ყველაზე მნიშვნელოვანია შენარჩუნდეს ის კოორდინატები, რომლებიც შვეიცარიულ მხარესთან ტვირთბრუნვის გასაკონტროლებლად 2011 წელს შეთანხმდა. მაშინდელი შეთანხმების თანახმად, შვეიცარული კომპანიის წარმომადგენლები საქართველო-რუსეთის საზღვრის აფხაზეთის მონაკვეთზე მდინარე ფსოუსთან, სამეგრელოში მდინარე ენგურთან, როკის გვირაბთან, სოფელ ერგნეთთან და ზემო ლარსის სასაზღვრო გამშვებ პუნქტთან უნდა განთავსებულიყვნენ. მოაწერა თუ არა რუსეთმა ხელი ზუსტად ამ შეთანხმებას და განხორციელდება თუ არა ეფექტური კონტროლი, ამ კითხვაზე დღეს არც ერთ სახელმწიფო უწყებას პასუხი არ აქვს. ოპოზიცია ამბობს, რომ პრინციპული საკითხია შვეიცარიული კომპანიის წარმომადგენლები ოკუპირებულ როკის გვირაბთან და მდინარე ფსოუზე განლაგდნენ. ამით მათ ექნებათ სრული ინფორმაცია, რა ტვირთები შედის სამხრეთ ოსეთსა და აფხაზეთში რუსეთის ფედერაციიდან. რუსული მედიით გავრცელებული ინფორმაციით მინიშნებულია, რომ შვეიცარიელი დამკვირვებლები მხოლოდ საქართველოს მიერ კონტროლირებად ტერიტორიაზე განთავსდებიან. „ნაციონალური მოძრაობის“ წევრები კი ამბობენ, რომ თუკი ეს ასე არ მოხდა, მაშინ ხელშეკრულება აზრს დაკარგავს. საქართველოში შვეიცარიის ყოფილი ელჩი ამბობს, რომ მას შემდეგ, რაც SGS-სთან კონტრაქტი მოსკოვმაც გააფორმა, ხელშეკრულების ამოქმედება უკვე სამივე მხარეზე იქნება დამოკიდებული. SGS-სთან გაფორმებული ხელშეკრულების მიხედვით, უნდა შეიქმნას სამმხრივი კომისია, რომელიც შეთანხმების შესრულებას გაუწევს კონტროლს და ცალკეულ დეტალებს დააზუსტებს. თუმცა ამ კომისიის შექმნამდე საკონტროლო გამშვები პუნქტების მდებარეობა უკვე დადგენილი უნდა იყოს, მითუმეტეს, რომ ამ კონტრაქტის თანახმად უნდა გაკონტროლდეს ნებისმიერი ტვირთი, რომელიც ოკუპირებულ აფაზეთში არამარტო ხმელეთიდან, საზღვაო ნავსადგურებიდან და აეროპორტიდან შევა.
ამ თემაზე გია ვოლსკის კომენტარი მხოლოდ „კურიერის“ დღის გამოშვებებში გავიდა.
ზურაბ აბაშიძე: „დეტალებზე ამ ძალიან არაორდინალურ შეთანხმებასთან დაკავშირებით სჯობს, რომ სპეციალისტებთან გაიაროთ ყველა საკითხი... ჩვენ გვექნება პრაღაში ზოგადი საუბარი. მოგეხსენებათ, რომ ჩვენ გასულ წელს დეკემბერში გავაფორმეთ კონტრაქტი შვეიცარიულ კომპანიასთან და რუსეთმა გადადგა ანალოგიური ნაბიჯი. ჩვენ იქ ზოგადად ვისაუბრებთ.
ჟურნალისტი: ყველაზე პრინციპული საკითხია ეს...
ზურაბ აბაშიძე: იქ ბევრი საკითხია, ბევრი კითხვის ნიშანია.
ჟურნალისტი: გაკონტროლდება თუ არა ის მხარე, რომელსაც ქართული მხარე ვერ აკონტროლებს? 
ზურაბ აბაშიძე: იქ ძალიან ბევრი კითხვის ნიშანია“.
გია ვოლსკი: „ეს არის ისეთი საკითხი, რომელსაც ვერანაირად ვერ დამალავ, ძალიან ძლიერი რესურსიც, რომ გქონდეს ამ დამალვის, რადგან ყველაფერს თავი დავანებოთ, არსებობს საზოგადოებრივი ინტერესი, არსებობს საინფორმაციო საშუალებები, მათ შორის თქვენი, ასე, რომ მოლაპარაკებების საკითხი დღის წესრიგიდან არ მოხსნილა. მიუხედავად იმისა, რომ რუსეთმა ხელი მოაწერა ამ შეთანხმებას, თვითონ მექანიზმები ამის განხორციელების თაობაზე ისევ და ისევ საინტერესოა და მეტი ინფორმაცია გვექნება მოლაპარაკებების შემდეგ“.
ზურაბ ჭიაბერაშვილი: „რუსეთი ახლა ცდილობს წარმოადგინოს ისე, თითქოს აქ ლაპარაკია კონტროლზე, საქართველოს ცენტრალური ხელისუფლების მიერ კონტროლირებად ტერიტორიასა და ოკუპირებულ ტერიტორიებს შორის კავშირზე. სინამდვილეში მთავარი ამოცანა და მიზანი იყო და რჩება იმ ტვირთის კონტროლირება, რაც რუსეთიდან შედის ოკუპირებულ  ტერიტორიებზე და რაც ოკუპირებული ტერიტორიებიდან გადის რუსეთში. რაკი ვაიძულეთ რუსეთი, რომ ამ ხელშეკრულებაზე ხელი მოეწერა, ეს იყო მისი მხრიდან ირიბი აღიარება ზუსტად იმის, რომ ოკუპირებული ტერიტორიები არის საქართველოს სახელმწიფოს, სუვერენული სახელმწიფოს ტერიტორიის ნაწილი“.
სალომე სამადაშვილი: „მთავარი საკითხი აქ არის თუ სად განლაგდება შესაბამისი მონიტორინგის მექანიზმები. იმიტომ, რომ ჩვენ ამ შეთანხმებით გვსურდა მიგვეღწია იმისთვის, რომ შექმნილიყო ეფექტიანი საერთაშორისო მონიტორინგი ოკუპირებულ ტერიტორიებზე შემავალ ტვირთბრუნვაზე. გვინდა შევახსენოთ საქართველოს ხელისუფლებას, მათ შორის პრემიერ კვირიკაშვილს, რომ მან აიღო ვალდებულება ამ ხელშეკრულების საბოლოო  ვარიანტის და საბოლოო პირობების გასაჯაროების. თუ ამ ინფორმაციის გასაჯაროება ვერ მოხდა, გვექნება საფუძვლიანი ეჭვი, რომ საქართველოს ხელისუფლებამ ხელი მოაწერა რაღაც ისეთ პირობებს, რომელიც არ შედის ამ ქვეყნის ინტერესებში“.
გიუნტერ ბეხლერი: „ძალიან პოზიტიურია, რომ 2011 წელს პოლიტიკური შეთანხმების შემდეგ ახლა გვაქვს შეთანხმება მომსახურეობაზე, საზღვარზე გამშვები პუნქტების მენეჯმენტზე იმისთვის, რომ გაუმჯობესდეს სავაჭრო ურთიერთობა, მაგრამ ვფიქრობ, რომ ახლა მონაწილეებზე, ძირითადად შვეიცარიაზე, საქართველოსა და რუსეთზეა დამოკიდებული, რომ ამ შეთანხმებამ იმუშაოს“.

[bookmark: _Toc514733610]სტრასბურგის სასამართლოში 2008 წლის აგვისტოს ომის საქმეზე საქართველოს მიერ რუსეთის წინააღმდეგ შეტანილი სარჩელის ბოლო ღია განხილვა იწყება
23 მაისს, თბილისის დროით 11 საათზე ადამიანის უფლებათა ევროპულ სასამართლოში 2008 წლის აგვისტოს ომის საქმეზე საქართველოს მიერ რუსეთის წინააღმდეგ შეტანილი სარჩელის ბოლო ღია განხილვა დაიწყება. საქართველოს პოზიციებს სტრასბურგში იუსტიციის სამინისტროს დელეგაცია დაიცავს. გადაწყვეტილება ამ საქმესთან დაკავშირებით შესაძლოა დაუყოვნებლივ არ გამოცხადდეს და მისი გამოცხადება, რამდენიმე თვის შემდეგ მოხდეს. 2008 წელს შეტანილ განაცხადში საუბარია რუსი სამხედროების მიერ საომარი მოქმედებების დროს და შემდგომ პერიოდში ადამიანის უფლებების დარღვევის ფაქტებზე და ასევე იმაზე, რომ იძულებით ხდებოდა საქართველოს ტერიტორიიდან საქართველოს მოქალაქეების გაძევება. ამ განაცხადში საუბარი შეეხება წამებას, არაადამიანურ მოპყრობასა და იმ პროცესებს, რომლებიც 2008 წლის აგვისტოს ომის დროს ხდებოდა საქართველოს ტერიტორიაზე. გორის ცენტრალურ მოედანზე ჩამოვარდნილი რუსული წარმოების „ისკანდერის“ ტიპის რაკეტის ნარჩენები სტრასბურგის სასამართლოში საქართველოს ერთ-ერთი ახალი მტკიცებულებაა იმის დასტურად, რომ რუსეთმა 2008 წლის აგვისტოს ომის დროს საერთაშორისო სამართლის ნორმები დაარღვია და ბალისტიკური რაკეტა გამოიყენა იქ, სადაც მისი გამოყენება საერთაშორისო სამართლით აკრძალულია. კერძოდ, 12 აგვისტოს გორში, მაშინ, როცა იქ მხოლოდ მშვიდობიანი მოქალაქეები და ჟურნალისტები იყვნენ. „ისკანდერის“ ეპიზოდში ქართული მხარის მტკიცებულებებს შორის არის ექსპერტის დასკვნები, ფოტო და ვიდეო მასალა, ჰოლანდიელი ჟურნალისტის ფილმი და სათვალთვალო კამერის ჩანაწერი, სადაც ჩანს გორის ცენტრში აფეთქების ფაქტი. მტკიცებულებაა მოწმეთა ჩვენებებიც. საქართველოში ადამიანის უფლებადამცველები ელოდებიან, რომ სახელმწიფოთაშორის სარჩელზე სტრასბურგის სასამართლოს გადაწყვეტილება მნიშვნელოვნად განაპირობებს იმას, თუ როგორი იქნება ომის დანაშაულთან დაკავშირებული ინდივიდუალური სარჩელების ბედი, ასეთი კი ასობითაა. თამარ ავალიანი საქართველოს უნიკალურ მტკიცებულებებზე საუბრობს, რომლითაც დასტურდება, რომ 2008 წელს ჩადენილ ყველა დანაშაულზე პასუხისმგებელი რუსეთის ფედერაციაა.
თეა წულუკიანი: „ერთი შეხედვით მარტივი რეალობაა, მაგრამ სამართლებრივად სამტკიცებელი სასამართლოს წინაშე, რომ არა მხოლოდ ომის პერიოდში, არამედ, ომის შემდეგ და მანამდეც, ბევრად ადრე, რუსეთი ახორციელებდა ეფექტურს კონტროლს ცხინვალის რეგიონზე. 12 აგვისტოს კონფლქიტის ზონის მიღმა გორში ჩამოაგდო რუსეთმა ე.წ. ისკანდერი, ის იარაღი, რომლის ფლობასაც უარყოფდა დღემდე. ჩვენ თვითონ ამ იარაღის ნამსხვრევები გვაქვს, რომელსაც ექსპერტიზა ჩაუტარდა და დიდი ხანი რუსეთი უმტკიცებდა ევროპულ სასამართლოს თითქოს ფიზიკური მტკიცებულება, მატერიალური არ არსებობსო. დღეს ის არსებობს, მოპოვებულია და წარდგენილი სტრასბურგის სასამართლოს წინაშე“.
გოჩა ლორთქიფანიძე: „ჩვენ გვაქვს ყველა მყარი მტკიცებულება და ეს შეეხება 700-მდე ფოტომასალს, ვიდეომასალას, სეისმური სადგურის მიერ ჩაწერილ აფეთქებების ბიძგებს 2008 წლის ომის განმავლობაში. სეისმური სადგურების ჩანაწერები მიუთითებს არამხოლოდ დაბომბვებზე, არამედ ძალიან ინტენსიურ ბიძგზე აფეთქების შედეგად. ბიძგი ასეთი მახასიათებლებით დაფიქსირებულია დროის იმ მონაკვეთში, 12 აგვისტოს, როდესაც მოხდა რაკეტის გამოყენება და დამიზნებით ეს რაკეტა ესროლეს გორის ცენტრს. ასევე, ექსპერტიზის მასალებს „ისკანდერთან“ დაკავშირებით, რაც გვაძლევს საფუძველს და გვიმყარებს მოლოდინს, რომ სტრასბურგის სასამართლო იქნება მოწოდების სიმაღლეზე და დაადასტურებს, რომ ის არის მართლმსაჯულების არბიტრი ევროპის ფარგლებში“.
ირაკლი კობახიძე: „ჩვენ გვქონდა საგანგებო შეხვედრა აღმასრულებელი ხელისუფლების წარმომადგენლებთან, იუსტიციის მინისტრთან და განვიხილეთ ამ სარჩელის საკითხები. ვფიქრობთ, რომ მთავრობამ გააკეთა ყველაფერი იმისათვის, რომ ეს საქმე ჩვენი ქვეყნისთვის იყოს წარმატებული და დანარჩენი უკვე არის დამოკიდებული, რა თქმა უნდა, სტრასბურგის სასამართლოზე“.
ირაკლი სესიაშვილი: „ჩვენთვის ძალიან მნიშვნელოვანია, რომ გარკვეული დეტალებით დამტკიცდეს სამართლებრივად რუსეთის აგრესია საქართველოს წინააღმდეგ. აქ საუბარია სასამართლოს მიერ მიღებულ გადაწყვეტილებაზე, რომ დიახ, რუსეთი 2008 წლის 8 აგვისტომდე, უკვე ემზადებოდა ომისთვის და უშუალოდ ომის დროს ჩაიდინა ძალიან ბევრი დანაშაული“.
გიგი წერეთელი: „მთელი მსოფლიო შეთანხმდა ამაზე, რომ აგრესია განხორციელდა საქართველოს წინააღმდეგ და იქ იყო ეთნიკური წმენდა, იქ იყო ძალიან ბევრი დანაშაული, რომელიც საომარ მოქმედებას უკავშირდება და არ ვფიქრობ, რომ რაღაცა სხვა გადაწყვეტილება შეიძლება იყოს მიღებული. შესალებელია, რომ რომელიმე მტკიცებულება არ იყოს მიღებული ვალიდურად, მაგრამ მთლიანობაში მე ძალიან ნაკლებად ვარაუდი მაქვს იმისა, რომ საქართველომ ეს პროცესი წააგოს“.
სალომე სამდაშვილი: „ძალიან მნიშვნელოვანია, რომ საქართველოს ხელისუფელბამ გააგრძელოს მუშაობა საერთაშორისო სასამართლოს სისტემაში ჩვენი ინტერესების დასაცავად. ვნახოთ, რითი დამთავრდება ეს სხდომა, მაგრამ სამწუხაროდ, გასული წლების მანძილზე საქართველოს პოზიციები საკმაოდ შელახული და დაზიანებულია, პირველ რიგში, სწორედ დღევანდელი ხელისუფლების მიერ გაკეთებული უპასუხისმგებლო განცხადებების შედეგად“.
ნიკა ლეგაშვილი: „ჩვენ დღესაც ვაგრძელებთ დევნილებთან კომუნიკაციას და ისინი ყველა საუბრისას აღნიშნავენ, რომ ეს ყველაფერი ხდებოდა რუსეთის ფედერაციისა და ოსი შეიარაღებული სახმედროების, ეთნიკური ოსი სამხედროების მიერ მათი დევნაც, სახლის გადაწვაც, მკვლელობებიც, უშუალო თვითმხილველები არიან ადამიანები“.
თამარ ავალიანი: „რუსეთი 8 აგვისტომდე და დღემდე კიდევ უფრო მეტად ახორციელებს ეფექტურ კონტროლს ოკუპირებულ ტერიტორიებზე და არაერთი მტკიცებულება არის წარდგენილი სასამართლოში საქართველოს მხრიდან, რომელიც ადასტურებს, რომ რუსებმა ჩაიდინეს სხვადასხვა ტიპის დანაშაული - ეს არის მკვლელობა, წამება, ქონების განადგურება, მოროდიორობა, ეთნიკური ნიშნით გამოდევნა“.

სახელმწიფო ჯილდო განსაკუთრებული მოქალაქეობრივი პასუხისმგებლობისა და პიროვნული სიმამაცის გამოვლენისთვის, გიორგი მარგველაშვილმა არჩილ ტატუნაშვილის ოჯახის წევრებს გადასცა. პრეზიდენტმა მათგან გამოძიების მიმდინარეობაზე დეტალური ინფორმაცია მოისმინა. გიორგი მარგველაშვილი მიიჩნევს, რომ საქართველომ არჩილ ტატუნაშვილის მკვლელობასთან დაკავშირებით, სტრასბურგში რუსეთის წინააღმდეგ სახელმწიფოთაშორისი განაცხადი უნდა შეიტანოს.
გიორგი მარგველაშვილი: „თქვენ სამშობლოს გაუზარდეთ მებრძოლი ჯარისკაცი, რომელიც იცავდა ჩვენს ღირსებას, იცავდა ჩვენს ინტერესებს ქვეყნის გარეთ და ადამიანი, რომელიც ტრაგიკულად და გმირულად შეეწირა თავის სამშობლოს სიყვარულს და თავისი სამშობლოს დაცვას. დიდი მადლობა ასეთი შვილის გაზრდისთვის. ჩვენ, არჩილს ვანიჭებთ ღირსების ორდენს გარდაცვალების შემდეგ და დარწმუნებული ვარ, რომ ის უზარმაზარი ტკივილი, რაც ჩვენ თქვენთან ერთად განვიცადეთ არჩილის გარდაცვალებით, ცოტა მაინც შეგვიმსუბუქდება, როდესაც საქმე იქნება ბოლომდე მიყვანილი, გამოძიებული და დამნაშავეები იქნებიან დასჯილნი“.
რუსუდან ტატუნაშვილი: „ჩემმა შვილმა ეს ჯილდო ღირსეულად მოიპოვა და მინდა მადლობა გადავუხადო პრეზიდენტს და ყველას, ვინც ჩემს შვილში ეს ღირსება დაინახა და პატივი სცეს ჩემს შვილს“.
თამარ ავალიანი: „რუსეთის ფედერაცია არის ერთადერთი პასუხისმგებელი პირი, რომელიც ეფექტიან კონტროლს ახორციელებდა ოკუპირებულ სამხრეთ ოსეთის ტერიტორიაზე. ადამიანის უფლებათა ევროპული სასამართლოს პრეცედენტული სამართლის თანახმად, იმ სახელმწიფოს შეერაცხება ადამიანის უფლებათა დარღვევები, რომელიც  კონკრეტულ ტერიტორიაზე ახორციელებდა ეფექტურ კონტროლს, ამიტომ რუსეთის წინააღმდეგ მზადდება უკვე „ადამიანის უფლებათა ცენტრის“ მიერ ეს საჩივარი. თუ საქართველოს საგამოძიებო ორგანოები და ზოგადად ხელისუფლება სათანადო გულმოდგინებით არ მოეკიდება ამ საქმის გამოძიებას, აქ ვგულისხმობ, როგორც სამხარაულის ექსპერტიზის ბიუროს დასკვნის დროულ დადებას და რაღაც ტიპის შემაჯამებელი გადაწყვეტილების გამოცემას, ასევე გამოძიების  ეფექტიანობას და სათანადო გულმოდგინებას, ჩვენ იძულებულები ვიქნებით, საჩივარი შევიტანოთ საქართველოს წინააღმდეგ“.

21-საათიან „კურიერში“ ითქვა, რომ მიხეილ სააკაშვილი ბიძინა ივანიშვილსა და „სტატისტიკის ეროვნულ სამსახურს“ მონაცემების გაყალბებაში ადანაშაულებს. „ნაციონალური მოძრაობის“ ლიდერმა სახელმწიფო უწყება მას შემდეგ გააკრიტიკა, რაც „საქსტატმა“ მოქალაქეთა რაოდენობის შესახებ ძველი მონაცემები გადაასწორა და რადიკალურად შეცვლა. სიუჟეტის ავტორის თქმით, ძველი მონაცემებიდან ირკვევა, რომ სააკაშვილის პრეზიდენტობის 9 წლიდან ხუთი წლის განმავლობაში, საქართველოში უფრო მეტი ადამიანი ბრუნდებოდა, ვიდრე ქვეყნიდან გადიოდა, მაგრამ „საქსტატმა“ გადაანგარიშების შემდეგ დაადგინა, რომ 2004 წლიდან 2012 წლამდე ქვეყნაში მოსახლეობის რიცხვი ყოველ წელს მცირდებოდა. მიხეილ სააკაშვილმა დღეს „კურიერთან“ ინტერვიუში ახსნა მიზეზი, რის გამოც „საქსტატმა“ მონაცემები ძველი თარიღით შეცვალა. „ნაციონალური მოძრაობის“ ლიდერი ამტკიცებს, რომ ბიძინა ივანიშვილის გუნდის ხელისუფლებაში მოსვლის შემდეგ გაიზარდა იმ მოქალაქეთა რიცხვი, ვინც ქვეყანას ტოვებს, ამ მძიმე მონაცემების გადასაფარად კი „საქსტატმა“ ძველი რიცხვით მონაცემები ჩაასწორა. სააკაშვილი ამბობს, რომ ეს არის ივანიშვილის ბრძოლა საბჭოთა მეთოდებით. სტატისტიკის ეროვნულ სამსახურში მიხეილ სააკაშვილის ბრალდებებს უარყოფენ. ამბობენ, რომ ცდომილება ჯერ კიდევ 2002 წლის აღწერის დროს გაეპარათ, რამაც გავლენა შემდეგ წლებზეც მოახდინა, ამიტომ სამსახურმა შეცდომა 16 წლის მერე ჩაასწორა. „საქსტატის“ ამ არგუმენტის არ სჯერა ოპოზიციას, ისინი „სტატისტიკის ეროვნულ სამსახურს“ ციფრებით მანიპულაციასა და მონაცემების გაყალბებაში ადანაშულებენ. პარლამენტის წევრებმა, რომან გოცირიძემ და ზურაბ ჭიაბერაშვილმა ჩასწორებული მონაცემები დეტალურად შეისწავლეს და დაადგინეს, რომ „საქსტატი“ სტატისტიკას აყალბებს. „სტატისტიკის ეროვნული სამსახურის“ მიმართ არსებული უნდობლობის გამო ოპოზიცია კანონში ცვლილებებს და „საქსტატზე“ მეტ კონტროლს ითხოვს. „ნაციონალური მოძრაობა“ პარლამეტნში ინიციატივას დაარეგისტრირებს, რომლის მიხედვითაც სამსახური მთავრობის დაქვემდებარებიდან პარლამენტის კონტროლ ქვეშ უნდა გადავიდეს.
მიხეილ სააკაშვილი: „არის სახეზე საქართველოს ისტორიის, სტატისტიკა ისტორიის მნიშვნელოვანი ნაწილია, გაყალბების ძალიან უხეში მცდელობა, ეს არის, რა თქმა უნდა, ივანიშვილის ბრძანებით გაკეთებული. ისეთი შთაბეჭდილება მრჩება, რომ გამოვიდა  ერთი ნაკადი ხუთოსნების და მოვიდა მეორე ნაკადი ოროსენების და ეს ოროსენები რას არ შვრებიან, დარბიან, დახტიან, ცდილობენ, რომ აჯობონ  ხუთოსნებს და მაინც ორებს იღებენ. მოიფიქრეს, გადაძვრნენ სამასწავლებლოში, მოიპოვეს ჟურნალები, დღიურები, ჩაასწორეს ძველი ნიშნები, ხუთოსნების ნიშნები  გადაწერეს ორებზე და თავის ნიშნები გადაწერეს ორებზე და სამებზე. ამას აკეთებს კონკრეტული თანამშრომელი, მარტო ივანიშვილი ხომ არ შეძვრა. ნამუსიც ხომ კარგი საქონელია. რა თქმა უნდა, ბევრი მინუსი იყო, მაგრამ ამ სტატისტიკას ნუ ეხებით, ეს  ყველაფერი ინახება აქ, ეს ყველაფერი აქვს საერთაშორისო ორგანიზაციას, თავს აბუჩად ნუ ვიგდებთ. ესეთი წარმოუდგენელი ლუზერები როგორ არიან. ივანიშვილს ჰგონია, რომ ყველაფრის გაყალბებას შეძლებს და რატომ არის ეს შემაშფოთებელი?! კაცი, ვინც სტატისტიკას აყალბებს, თან ისე, რომ ყველამ იცის, რომ აყალბებს, საერთაშორისო ორგანიზაციებში ხომ ყველგან შენახულია, კომპიუტერში ხომ შენახულია, ის აუცილებლად გააყალბებს არჩევნებს და წინასწარ გვეუბნება, რომ ხო, მე ყოველთვის ყველაფერს გავაყალბებ და ჩვენ ვეუბნებით, ვეღარაფერსაც ვერ გააყალბებთ, არ მოგცემთ საშუალებას. წელს ივანიშვილის ხელისუფლება საქართველოში, დარწმუნებული ვარ, რომ დასრულდება... არაფერი ორიგანალური არ არის. საბჭოთა კავშირში სტალინის სიკვდილის შემდეგ ენციკლოპედია ხომ გამოუშვეს და უშვებდნენ, მერე ხალხს უგზავნიდნენ გვერდებს, ამოხიეთ ის გვერდიო, მაგალითად, ბერია რომ დახვრიტეს და ბერიას მაგივრად ჩააკარით შიგ ბერი-ბერი. ეს არის ის სკოლა, ეს არის სიცრუის მანქანის კლასიკური საბჭოთა სკოლა, არაფერი ახალი, ამ მართლა, ოროსანს არ მოუფიქრებია. ოღონდ, ის მიიჩნევს, რომ ქართველები არაფრით არ შეცვლილან და არიან ისეთივე მონები, როგორც საბჭოთა კავშირის დროს და ყველაფერს გადაყლაპავენ, ყველაფერს მიიღებენ და არ მიიღებენ და არ გადაყლაპავენ, ჩვენს ერს აქვს ღირსება და აქვს მახსოვრობა. ყველა განათლებულ ერს აქვს მეხსიერება, ამას უნდა, რომ მეხსიერების ჩიპი გამოგვიცვალოს, ტიპიურ რუსულ მანერაში. ახლა გამოჩნდება, გავრუსდით მართლა თუ შევინარჩუნეთ ღირსება და განათლების და პატიოსნების დონე და დარწმუნებული ვარ, შევინარჩუნეთ“.
გოგიტა თოდრაძე: „2014 წელს ჩვენ ჩავატარეთ საყოველთაო აღწერა, რომელმაც გვაჩვენა მოსახლეობის კლების ტენდენცია, ანუ 3 700 000 დაახლოებით. მაშინ, როდესაც ამ წლის 1 იანვრის მდგომარეობით მიმდინარე მოსახლეობის რიცხვნობა დაახლოებით 4,5  მილიონ ადამიანს შეადგენდა, ანუ სხვაობა იყო 700 000, რაც არალოგიკურ სურათს ბადებდა და ამან მოგვცა  საფუძვლიანი ეჭვი იმისა, რომ  გადაგვეხედა წინა პერიოდები. 2002 წლის მოსახელობის აღწერაში უზუსტობის გამო, ანუ მიგრაციული ნაკადების არასრული  აღრიცხვების გამო, ხორციელდებოდა ემიგრანტებად წასული პირების დაფიქსირება აქ მცხოვრებ მოსახელობად. შესაბამისად, ამან გამოიწვია 2002 წლის მოსახელობის რაოდენობის ხელოვნური ზრდა“.
რომან გოცირიძე: „ეს არ არის პირველი შემთხვევა, როდესაც  სტატისტიკის სამსახური აყალბებს ინფორმაციას. არ არის სანდო სტატისტიკა არც ინფლაციის სტატისტიკა. ყოველთვის ისინი მოქმედებენ მთავრობის სასარგებლოდ და უნდათ პოლიტიკური  ქულები ჩაუწერონ მათ და ჩვენ შემოვალთ კანონპროექტრით, რომ  სტატისტიკის სამსახური დაექვემდებაროს პარლამენტს და  ესეთი მანიპულაციები შეწყდეს. რაც შეეხება ამ შემთხვევას, ეს არის აბსოლუტურად ულოგიკო, ვინაიდან ინფორმაცია ეყრდნობა შსს-ს  საზღვრის გადაკვეთას. მეთოდიკა წინაც და ახლაც არის ერთი და იგივე. ამით მათ უნდათ მიჩქმალონ ის პროცესი, რაც შეიმჩნევა ბოლო 6 წლის განმავლობაში - საქართველოს ხალხი ტოვებს“.
ზურაბ ჭიაბერაშვილი: „საქსტატმა“ ძალიან გამართულად უნდა აუხსნას საზოგადოებას ქვეყანაში დაბრუნებულთა ან წასულთა რიცხვი, როგორ შეიცვალა, რა მნიშვნელობა აქვს საერთო რაოდენობას მოსახლეობის. შეიძლება დაბრუნებულთა და წასულთა პროცენტული გაანგარიშება შეიცვალოს, როცა ჩვენ ვლაპარაკობთ 3 მილიონ 700 ათასი ვართ თუ 4 მილიონ ნახევარი. როგორც კი ჩვენი სხვადასხვა მაჩვენებელი, იქნება ეს დემოგრაფიული თუ ეკონომიკური მაჩვენებლები უარესდება და „ქართული ოცნების“ პირობებში ეს ნამდვილად უარესდება, ისინი იმ წუთას იწყებენ ერთგვარ მანიპულაციას, რომ არა, თურმე ძველ რიცხვებს თუ ახალი მეთოდოლოგიით გადავიანგარიშებთ, რაღაც სხვა სურათი გამოდის, ამით კიდევ უფრო აბნევენ საზოგადოებას. მათ შორის, კიდევ უფრო აბნევენ იმათაც, ვისაც თავის  საქმიანობაში, თავის დაგემვაში, მათ შორის ეკონომიკური საქმიანობის, სჭირდებათ ძალიან სანდო და მყარი რიცხვები“.

[bookmark: _Toc514733613]„საქსტატის“ ინფორმაციით 2017 წელს საქართველოში უმუშევრობის მაჩვენებელი 0,1%-ით შემცირდა
„სტატისტიკის ეროვნული სამსახურის“ აღმასრულებელმა დირექტორმა გოგიტა თოდრაძემ 21 მაისს გამართულ პრესკონფერენციაზე განაცხადა, რომ 2017 წელს საქართველოში უმუშევრობის დონე 2016 წელთან შედარებით, 0,1%-ით შემცირდა და 13,9% შეადგინა. მისი თქმით, ქვეყანაში ჯამში 1 700 000 ადამიანია დასაქმებული, აქედან 800 000 თვითდასაქმებლია, 280 000 კი სახელმწიფო სექტორში მუშაობს. გოგიტა თოდრაძის განცხადებით, 2017 წელს 2016-თან შედარებით უმუშევრობის მაჩვენებელი საერთო ჯამში შემცირდა, თუმცა, კონკრეტულ რეგიონებში გაიზარდა - მათ შორის, თბილისში, შიდა ქართლში, ქვემო ქართლსა და იმერეთში. ახალი სტატისტიკური მონაცემების გამოქვეყნებას ოპოზიციაში გამოეხმაურნენ და მმართველი გუნდი არასწორი ეკონომიკური პოლიტიკის წარმოებაში დაადანაშაულეს. „ევროპული საქართველო“ 2018 წლის პირველ კვარტალში უმუშევრობის 14 %-ის ზრდის გამო, მთავრობას რეკომენდაციებს სთავაზობს. დეპუტატების კრიტიკას უპასუხეს ეკონომიკის სამინისტროში. უწყებაში განმარტავენ, რომ 2018 წლის პირველი კვარტლის მონაცემების 2017 წლის საშუალო მაჩვენებელთან შედარება არასწორია. მინისტრის მოადგილე უმუშევრობის დონის შემცირების დადებით ტენდენციებზე საუბრობს. უმუშევრობის შემცირებულ მაჩვენებელს ახალ მეთოდოლოგიას უკავშირებს ექსპერტი ეკონომიკის საკითხებში. სოსო არჩვაძე ამბობს, რომ უმუშევრობის დონე სხვადასხვა რეგიონში არათანაბრად შეიცვალა, რაც, მისი აზრით, არამდგრადი ეკონომიკის შედეგია. 
გოგიტა თოდრაძე: „2017 წელს უმუშევრობის დონემ საქართველოში შეადგინა 13,9%, აღნიშნული მაჩვენებელი წინა ანუ, 2016 წელთან შედარებით შემცირებულია უმნიშვნელოდ, 0,1 პროცენტული პუნქტით. უმუშევრობის დონე შედარებით მაღალია ქალაქდასახლებაში, დაახლოებით 22,8%-ის ფარგლებშია. 14%-იანი უმუშევრობა გვაქვს 2018 წლის პირველ კვარტალში, ზოგადად, ეკონომიკური აქტივობა საკმაოდ დაბალია პირველ კვარტალში“.
ზურა ჭიაბერაშვილი: „საქსტასტის მიერ გამოქვეყნებული მონაცემები  მეტყველებს იმაზე, რომ 2018 წლის პირველ კვარტალში 2017 წელთან შედარებით, საქართველოში უმუშევრობა გაზრდილია, რაც პირდაპირ უკავშირდება „ქართული ოცნების“ არასწორ ეკონომიკურ პოლიტიკას. წელიწადზე მეტია, „ევროპული საქართველო“ ვთავაზობთ ბიზნესაქტივობის წახალისებისთვის აუცილებელ საკანონმდებლო ინიციატივების პაკეტს „ქართულ ოცნებას“ და ჩვენი პაკეტი გათვლილი არის ფასების დასტაბილურებაზე, მაღალ ეკონომიკურ ზრდაზე, უმუშევრობის შემცირებაზე, მაგრამ „ქართულ ოცნებას“ არ სურს გაიაზროს მთავარი პრინციპი, რაც წაახალისებდა ეკონომიკურ ზრდას და გაზრდიდა დასაქმებას. ეს არის გადასახადების შემცირება,  მთავრობის ზონის  შემცირება, რაც ჩვენი პაკეტის ძირითადი  ნაწილია და შესაბამისად, მეტი ფულის დატოვება ეკონომიკაში, ბიზნესში, ხალხში, რაც გაზრდიდა ბიზნეს-ეკონომიკურ აქტოვობას ბუნებრივია და გაზრდიდა შესაბამისად დასაქმებასაც და დაასტაბილურებდა ფასებს“.
ეკატერინე მიქაბაძე: „ტენდენცია რაც ფიქსირდბა საქართველოს ეკონომიკაში, უკვე ერთმნიშვნელოვნად დადებითი მოვლენაა. ის 0,1%-იც ნიშნავს იმას, რომ ეკონომიკაში გაცილებით მეტი დასაქმებულია, ვიდრე ეს გასულ წელს იყო... 2018 წლის პირველი კვარტლის 14%, რომელიც მომატებულად იქნა აღქმული, ეს არის პრინციპულად არასწორი, ამის შედარება. მოგეხსენებათ თავადაც, თვითდასაქმებულების დონე ძალიან მაღალია ქვეყანაში, ხოლო მათი უმრავლესობა სოფლის მეურნეობის სექტორშია დასაქმებული. შესაბამისად, წლის პირველი კვარტალი ეს არის პერიოდი, როდესაც სოფლის მეურნეობაში საკმაოდ დაბალია ეკონომიკური აქტივობა“.
გია ვოლსკი: „ინვესტიციების რაოდენობაა გაზრდილი, შესაბამისად სამუშაო ადგილების რაოდენობა, მაგრამ ეს არანაირად დამაკმაყოფილებელი არ არის. ჯერ კიდევ შორს არის ძალიან იმ ამოცანისგან, რომელიც გულისხმობს საქართველში სტაბილიზაციას სოციალურ-ეკონომიკური პრობლემების“. 
ლევან გოგიჩაიშვილი: „ჩვენი მთავარი გამოწვევა და მტერი არის უმუშევრობა, სიღარიბე, შესაბამისად, ყველა პროექტი, ყველა რეფორმა ზუსტად აქეთკენ არის მიმართული, რომ უფრო მეტი ეკონომიკური საქმიანობა განვითარდეს საქართველოში“.
სოსო არჩვაძე: „არათანაბრად ნაწილდება მაგალითად უცხოური ინვესტიციები ქვეყნის ეკონომიკის ცალკეული სექტორების, ამ ქვეყნის რეგიონების მიხედვით. მაგალითად, გასულ წელს ინვესტიციების დაახლოებით 4/5 მოვიდა თბილისზე, 10%-ზე ოდნავ ნაკლები აჭარაზე და დანარჩენ რეგიონებზე ეს მაჩვენებელი წარმოდგენილია დაახლოებით 1/10-ის ფარგლებშია“.

21-საათიან „კურიერში“ გასულ სიუჟეტში ითქვა, რომ პირველი ქართული ავიაკომპანიის დამფუძნებელი აეროპორტების მმართველ „ტავ ჯორჯიას“ ქვეყნიდან ფიზიკურად გაძევებით ემუქრება. თამაზ გაიაშვილის თქმით, ხელისუფლება უძლურია, ამიტომ ძვირადღირებული ბილეთების წინააღმდეგ, იძულებულია მომხრეებთან ერთად იბრძოლოს. ამბობს, რომ „ტავ ჯორჯიას“ მომსახურებით, ფასები ხელოვნურად არის გაზრდილი, თავად კლიენტებს კარგავს, ხალხი კი ორმაგ ფასს იხდის. მომსახურების მაღალი ტარიფი, მოძველებული ტექნიკა, ტრანზიტული მგზავრების მომსახურებისთვის დაწესებული გადასახადი - ეს არის ნაწილი იმ ბრალდებების, რასაც „ჯორჯიან ეარვეისის“ დამფუძნებელი „ტავ ჯორჯიას“ უყენებს. ხმაურიანი ბრალდებების საპასუხო განცხადება დღის ბოლოს „ტავ ჯორჯიამაც“ გაავრცელა და გაიაშვილს განცხადებებს ცილისმწამებლური უწოდა. კომპანიაში ამტკიცებენ, რომ გაიაშვილის კომპანია „ტავისგან“ შეღავათიანი პირობებით სარგებლობს. „ტავ ჯორჯიას“ ინფორმაციით, „ჯორჯიან ეარვეისისთვის“, როგორც  ადგილობრივი კომპანიისთვის, ფასდკალების მიზნით უახლოეს პერიოდში ეკონომიკის სამინისტროსთან ახალი შეთანხმების გაფორმება იგეგმება. თამაზ გაიაშვილის განცხადებით, კი ყველაფერი მოჩვენებითია, რადგან ხელისუფლება მთავარი შედეგის, კაბალური ხელშეკრულების შეწყვეტას და „ტავის“ ბაზრიდან გაყვანას ვერ ახერხებს. ხელისუფლება „ტავ ჯორჯიასთან“ ხელშეკრულების შეწყვეტას არ აპირებს. აეროპორტების გაერთიანებაში დღეს დაადასტურეს, რომ ეს საკითხი არც განიხილება, რასაც სამოქალაქო სექტორში მწვავე შეფასება მოყვა. არასამთავრობო ორგანიზაციების ნაწილი იმ მიზეზებზე საუბრობს, რის გამოც „ტავ ჯორჯიასთან“ სახელმწიფოს მიერ 2013 წელს წამოწყებული გაყრის მცდელობა უშედეგოდ დასრულდა. „კურიერის“ ინფორმაციით, სკანდალური განცხადების შემდეგ, „ჯორჯიან ეარვეისის“ დამფუძნებელი უახლოეს პერიოდში მთავრობის წარმომადგენლებთან მოლაპარაკების მაგიდასთან დაჯდება. ამჯერად ინიციატორი ხელისუფლება იქნება.
თამაზ გაიაშვილი: „მრავალი წლის მანძილზე ატყავებენ ქართველებს და აგრძელებენ ამ გატყავებას. რა ვქნათ, ვატყავებინოთ ჩვენ თავი ან ქუთაისში გავაგრძელოთ სიარული? რა გავაკეთოთ? ერთადერთი გამოსავალია, რომ ესენი საქარველოდან ფიზიკურად გავყაროთ. მე მქონდა საუბარი პრემიერთანაც. დღევანდელი ხელისუფლება პრაქტიკულად ვერ ახერხებს რაიმე ზემოქმედება მოახდინონ, იმიტომ, რომ ხელშეკრულებიდან გამომდინარე იჩივლებენ და ამ ჩივილის ეშინიათ. ხალხმა უნდა მივაღწიოთ, „სითი პარკი“ როგორც მოვიშორეთ, მივიდეთ და ფიზიკურად გავყაროთ. ხალხმა უნდა ვაიძულოთ, მთავრობას ნაკლებად შეუძლი ამ ხელშეკრულებიდან გამომდინარე“.
ქეთევან ალექსიძე: „მე, რომ გითხრათ ეხლა, რომ ხელშეკრულების  შეწყვეტა არის შეუძლებელი, ალბათ, არ დამიჯერებთ იმიტომ, რომ ყველაფერი შეწყვეტადია ამ ქვეყანაზე. ხელშეკრულება იყო გაფორმებული და რეალურად, აქ ჩვენ შევეცადეთ, რომ მიგვეღო იმაზე უკეთესი შედეგები, რაც გვქონდა. ჩვენ ხელშეკრულების გაწყვეტაზე არ ვმუშაობთ, ვმუშაობთ კომპანიასთან ერთად, რომ იყოს ის სტანდარტი, რა სტანდარტიც უნდა ჰქონდეს აეროპორტს. თუ არის რაიმე ტიპის ხარვეზი, ნამდვილად მზად ვართ ხარვეზის გამოსასწორებლად“.
ვასო ურუშაძე: „ხელისუფლებას არ აქვს უბრალოდ ხედავა, არ აქვს კომპეტენცია, არ აქვს პოლიტიკური ნება, რომ მსგავსი გადაწყვეტილებები მიიღოს იმიტომ, რომ ამას სჭირდება ძალიან დიდი შრომა, ამას სჭირდება ძალიან მნიშვნელოვანი რეფორმების  გატარება, რაც მარტივი არ არის, რა თქმა უნდა, რასაც სჭირდება ინტელექტუალური რესუსრსი, ასევე ფინანსური რესურსი და მეორე  ვარიანტი არის ის, რომ რეალურად, გარკვეული პოლიტიკური გადაწყვეტილების მიმღები პირები სახელმწიფოებრივ ინტერესებს თმობენ რაღაც პირადი ინტერესებიდან გამომდინარე და ჩვენ ეს ინფორმაციაც წლებია გვესმის, რომ ის პირები, რომლებიც რეალურად უნდა იღებდნენ გადაწყვეტილებას, გარკვეულ გარიგებაში არიან იმ კომპანიებთან, რომლებიც სარგებლობენ ამ შემთხვევაში და  ამით სარგებლობს თურქული კომპანია „ტაო ურბან ჯორჯია“. 
„ტავ ჯორჯიას“ განცხადებაში ნათქვამია, - „კომპანია 2005 წლიდან სარგებლობს საგრძნობი ფასდაკლებებით, ამჟამად ეს შეღავათი შეადგენს სტანდარტული ფასების ნახევარს ანუ 50%-ს, მიუხედავად იმისა, რომ არანაირი სამართლებრივი საფუძველი არ არსებობდა, რაც „ტავ ჯორჯიას“ დააკისრებდა ვალდებულებას, რომ გაწეულიყო ზემოთ ხსენებული შეღავათები, ჩვენ ყოველთვის მხარს ვუჭერდით და ვუჭრთ ადგილობრივი ავიაკომპანიების განვითარებას და მათ შეუფერხებელ ოპერირებას ქართულ ავია ბაზარზე“.

[bookmark: _Toc514733615]თბილისის ქუჩებში მუშაობა ქვეითმა პატრულმა დაიწყო
21 მაისიდან თბილისის ქუჩებში მუშაობა ქვეითმა პატრულმა დაიწყო, რომლის მთავარი მიზანი დანაშაულთა პრევენცია, ტურისტთა მიმართ ჩადენილი დანაშაულის გამოვლენა და მათთვის საქართველოში მოქმედი კანონების შესახებ ინფორმაციის მიწოდებაა. პრევენციული ღონისძიებებისთვის ქვეითი პატრული აქტიურად ითანამშრომლებს სხვადასხვა გასართობი ობიექტის უსაფრთხოების სამსახურთან. სამართალდამცველებმა გაიარეს სპეციალური გადამზადების კურსი. შერჩევის ერთ-ერთი აუცილებელი პირობა 1 ან მეტი უცხო ენის ცოდნა და კომუნიკაციის უნარი იყო. ქვეით პატრულს სპეციალური საპოლიციო აღჭურვილობა, მათ შორის სამხრე ვიდეოკამერები აქვთ. პირველი სამუშაო დღის დაწყების წინ ქვეით პატრულებს შს მინისტრი, გიორგი გახარია შეხვდა. საინფორმაციო გამოშვებებში შსს-ს ახალ პროექტთან დაკავშირებით, ტურისტების კომენტარებიც გავიდა.
გიორგი გახარია: „ვიწყებთ საპატრულო პოლიციაში რეფორმების ახალ ტალღას, ახალ ეტაპს, ამ რეფორმების შედეგი პირველი ეს გახლდათ ერთიანი მომსახურეობის ცენტრი, რომელიც რამოდენიმე დღის წინ გავხსენით. თბილისის ქუჩებში, ტურისტულ ცენტრში გამოჩნება ქვეითი პატრული, რომელიც უზურუნველყოფს არა მხოლოდ ჩვენი მოქალაქეების უსაფრთხოებას, არამედ ჩვენი სტუმრების უსაფრთოებას. ეს არის კიდევ ერთი გადადგმული ნაბიჯი პატრულის განახლებისთვის“.
თემურ კუპატაძე: „ქალაქის ცენტრალურ უბნებში, ძველ უბნებში, სადაც ძალიან ბევრი ტურისტი გადაადგილდება, ეს ადამიანები იზრუნებენ, რომ საპოლიციო სერვისები, რაც ჩვენ გაგვაჩნია, მიაწოდონ ტურისტებს და მათ აღმოუჩინონ შესაბამისი დახმარება. მათ ექნებათ პადები, სადაც დაინახავენ ზუსტ ლოკაციას თუ სად მოხდა და რა ტიპის დახმარება სჭირდება მოქალაქეს და დაინახავენ კონკრეტულ მარშრუტს თუ როგორ უნდა მივიდნენ დანიშნულების ადგილამდე. ეს კეთდება იმისთვის, რომ დროულად და ოპერატიულად მოხდეს ნებისმიერ შეტყობინებაზე მყისიერი რეაგირება“.
ბექა ლილუაშვილი: „განხორციელდა დაახლოებით 100 000 ლარამდე ინვესტიცია იმ აღჭურვილობაში, ეკიპირებაში, მათ შორის ტანსაცმელში, პლანშეტურ კომპიუტერებში, იარაღში და ა.შ., რაც პირველი ფაზის ფარგლებში დასჭირდა ამ ქვედანაყოფს... ისეთი, როგორიც არის მაგალითად, გარემოს დაბინძურება, ალკოჰოლის მიღება არდაშვებულ ადგილებში, არასწორი დგომა, გაჩერება და სხვადასხვა ტრადიციულ საპოლიციო სერვისებს მიაწოდებენ მოქალაქეებს, თუმცა მათი ერთ-ერთი ძირითადი ამოცანაა, რომ მოახდინონ ტურისტებთან აქტიური კომუნიკაცია, აუხსნან მათ სხვადასხვა წესები, ეროვნული კანონმდებლობა, დღის 12 საათიდან ღამის 2 საათამდე მუდმივად იქნებიან სამოქმედო ტერიტორიაზე“.
ტარიელ კოპალეიშვილი: „ჩვენს მოვალეობაში შედის ყველანაირი უკანონო მოქმედების აღკვეთა, ტურისტების დახმარება, სტუმრების დახმარება, ჩვენი მოქალაქეების დახმარება. ნებისმიერ მოქალაქეს, ნებისმიერ უცხოელ მოქალაქეს შეუძლია, მოგვმართოს. მათ უსაფრთხოებაზე ჩვენ ვიზრუნებთ და უზრუნველვყოფთ მათ მშვიდ დასვენებას ჩვენს ქალაქში და ჩვენს ქვეყანაში“.
ანა ურთმელიძე: „მაქსიმალურად ვართ ორიენტირებულნი მოქალაქეების უსაფრთხოებაზე, დახმარებაზე, როგორც ადგლობრივების, ასევე, ტურისტების. ვიქნებით თბილისის ყველა აქტიურ უბანში. მაქსიმალურად ორიენტირებულები გავუწიოთ დახმარება, როგორც უცხოელ სტუმრებს, ასევე ადგილობრივ მოსახლეობას“.
გიდი: „ძალიან ხშირად ვხვდებოდი შემთხვევებს, როცა ბოშები ძარცვავდნენ ჩვენს ტურისტებს. ამიტომ, ჩემი აზრით, ახლა ძალიან თავისუფლად დავდივარ“.
ტურისტი: „ძალიან ლამაზი ქვეითი პატრული გყავთ. შთაბეჭდილებას ვერ ვმალავ. ბიჭებთან სურათიც გადავიღე. თბილისში პირველად არ ვარ. თავს უსაფრთხოდ აქამდეც ვგრძნობდი, თუმცა სამართალდამცველებთან შეხვედრა ქუჩაშიც სასიამოვნოა“.
ტურისტი: „ჰოლანდიიდან ვარ. ქვეითი პატრული ჩვენც გვყავს, თუმცა ისინი პოლიციის დიდი წარწერებით არ დადიან. ჩვენ ვიცით, რომ საქართველო უსაფრთხო ქვეყანაა, ამიტომ მგონია, რომ გადაჭარბებული ზრუნვა ამ მიმართულებით საჭირო არ არის“.
ტურისტი: „დავინახე დღეს პოლიციელები, რომლებიც დადიოდნენ და აკონტროლებდნენ მიმდებარე ტერიტორიებს, ეს კარგია, კარგია, როდესაც უსაფრთხოების შეგრძნება გაქვს. როდესაც ვირჩევ ქვეყანას, სადაც გამზაგვრებას ვგეგმავ პირველ რიგში მისი უსაფრთხობის დონით ვინტერესდები, საქართველოში კი ეს ნამდვილად იგრძნობა“.
ტურისტი: „საფრანგეთში იშვიათად ნახავთ პოლიციელებს ქუჩაში, აქ კი დღეს ბევრჯერ შემხვდნენ, შესაძლოა ეს კარგი იყოს ჩვენი უსაფრთხოებისთვის, თუმცა ზედემტად ბევრი პოლიციელის დანახვაც სასიამოვნო სანახავი არ არის“.
ტურისტი: „კარგია, როდესაც გიცავენ, დღეს მეც ვნახე ისინი და ინფორმაციაც მომაწოდეს, თუმცა უკეთესი იქნება თუ საინფორმაციო დაფები გაკეთდება ამის შესახებ, რომ ჩვენც გვქონდეს ინფორმაცია“.

[bookmark: _Toc514733616]ოპერატიულ-ტექნიკური სააგენტოს საქმიანობის საპარლამენტო კონტროლი 
საქართველოს პარლამენტის ნდობის ჯგუფის ხელმძღვანელი ირაკლი სესიაშვილი საპარლამენტო კონტროლის ფარგლებში, 21 მაისს, ოპერატიულ-ტექნიკურ სააგენტოში მივიდა და სამსახურის ხელმძღვანელისგან ჩაიბარა ანგარიში. პირველი სამუშაო შეხვედრის დასრულების შემდეგ, ირაკლი სესიაშვილმა სააგენტოს საქმიანობას სრული ნდობა გამოუცხადა. მისი თქმით, ოპერატიულ-ტექნიკური სააგენტოს საზედამხედველო შესაძლებლობები უპრეცედენტოა. მასზე დაყრდნობით კი აცხადებს, რომ ქვეყანაში მოსმენები მხოლოდ ზედამხედველობით და სასამართლოს განჩინების საფუძველზე ხორციელდება. სააგენტოს საქმიანობის შეფასებისას ირაკლი სესიაშვილის შეხედულებას არ ემთხვევა ოპოზიციის მოსაზრებები. საპარლამენტო პარტიები ისევ ფიქრობენ, რომ ე.წ. მოსმენები უკონტროლოა და საკონსტიტუციო სასამართლოს მიერ ერთხელ უკვე გამოტანილი გადაწყვეტილების მიუხედავად, სააგენტოს საქმიანობა სუს-ის კონტროლქვეშ რჩება. ოპერატიულ-ტექნიკური სააგენტოს სრულ დამოუკიდებლობას ითხოვენ არასამთავრობო ორგანიზაციები. ისინი კონტროლის ხარისხსაც იწუნებენ და იმედი აქვთ, რომ საკონსტიტუციო სასამართლო ისევ შეიტანს კანონში შესწორებას, ამჯერად 326 მოსარჩელის მიმართვის საფუძველზე. ოპერატიულ-ტექნიკური სააგენტოს თავმჯდომარისგან მიღებული ინფორმაცია კოლეგებს ირაკლი სესიაშვილმა უნდა გააცნოს, რადგან კანონი სააგენტოში მხოლოდ მის ვიზიტს ითვალისწინებს. 
ირაკლი სესიაშვილი: „ვცადეთ ჩემი თანდასწრებით ერთ-ერთი ნომრის მოსმენა, მიყურადება, რაზეც იმ წამსვე მოხდა მონაცემთა დაცვის ინსპექტორის რეაგირება და მაშინვე ასეთი ჩართვა ვერ მოხერხდა. საზოგადოებაში არის ესეთი სტერეოტიპი, რომ ოპერატიულ-ტექნიკური სააგენტო ეს არის სამსახური, რომელიც ძირითადად თვალთვალს, მიყურადებას და მოსმენას ახორციელებს. ეს, რა თქმა უნდა, ასე არ არის და ამ უწყებას გააჩნია მთელი რიგი მიმართულებები, რაზეც არის დაფუძნებული ჩვენი საინფორმაციო ტექნოლოგიური განვითარება. მთელი, ყველა სახელმწიფო უწყება სარგებლობს იმ აქ შექმნილი პროგრამებით. სააგენტო არის ერთგვარი სერვისის, მომსახურების გამწევი ყველა იმ უწყებების მიმართ, რომელთაც აქვთ კანონით დადგენილი გამოძიების უფლება და შესაძლებლობა და აბსოლუტურად ყველა ხდება სასამართლოს გადაწყვეტილების საფუძველზე... ასეთი ანალოგი მსოფლიოში არ არსებობს, რადგან ოპერატიულ-ტექნიკურ სააგენტოზე ზედამხედველობას ახდენს სასამართლო, მთავრობა და პარლამენტი“.
კობა კობიძე: „სააგენტომ ბატონ ირაკლის წარუდგინა სააგენტოს მიერ გაწეული მუშაობის ანგარიში, გააცნო სააგენტოს ფუქცია-მოვალეობები და თვალნათლივ წარმოჩინა თუ როგორ ხორციელდება კონტროლი სააგენტოს ფუნქციონირებაზე სხვადასხვა უწყებების მიერ, კერძოდ საპარლამენტო, სასამართლო და პერსონალურ მონაცემთა დაცვის ინსპექტორის“.
ირაკლი აბესაძე: „სამწუხაროდ, ხელისუფლებამ მოსმენების სააგენტო არსებითად დატოვა კვლავ სუს-ის გავლენის ქვეშ და ის ვითომ საპარლამენტო კონტროლი ვერანაირად ვერ უზრუნველყოფს ამ სააგენტოს საქმიანობის კანონიერების და სამართლიანობის პრინციპის საფუძველზე წარმართვას“.
გურამ იმნაძე: „სააგენტო არის უშუალოდ სუს-ის დაქვემდებარებაში, მეორეს მხრივ, სააგენტოს მიმართ არ ხორციელდება საკმარისი კონტროლის მექანიზმები. საჭირო არის გაუმჯობესება, როგორც კონტროლის თვალსაზრისით, ისე სააგენტოს დამოუკიდებლობის კუთხით... ნდობის ჯგუფს აქვს შეზღუდული მანდატი, ერთია, რომ ის სააგენტოს საქმიანობის ყველა სფეროს არ აკონტროლებს, ამავდროულად, ზოგადად, ნდობის ჯგუფის სპეციფიკაა განსხვავებული, რომ ის გულისმობს უფრო მეტად ფინანსურ, ხარჯვით ნაწილზე კონტროლს, რაც შეეხება პროფესიულ, პროგრამულ ცოდნას, ნდობის ჯგუფი არ არის აღჭურვილი ესეთი ცოდნით, ამიტომ არ გვაქვს მოლოდინი, რომ ნდობის ჯგუფი მსგავს საკითხებში შევა და ეფექტურად, სრულყოფილად შეაფასებს სააგენტოს საქმიანობას“.

21-საათიან „კურიერში“ ითქვა, რომ ხორავას ქუჩაზე მოკლული დავით სარალიძის მამა სათვალთვალო კამერით გადაღებული კადრების „შაბათის კურიერში“ გასაჯაროების შემდეგ, პროკურატურას მიმართავს. მისი აზრით, ეს კადრები პირდაპირი მტკიცებულებაა, რომ პროკურატურის ყოფილმა მაღალჩინოსანმა, მირზა სუბელიანმა დანაშაული ჩაიდინა. კადრები, რომელზეც ზაზა სარალიძე საუბრობს, გასული წლის 1 დეკემბერს, სისხლიანი დაპირისპირებიდან მალევე, საქმის ერთ-ერთი მთავარი ფიგურანტის და მირზა სუბელიანის ახლო ნათესავის, მიხეილ კალანდიას სახლთანაა გადაღებული. „კურიერის“ მოპოვებულ მასალაში აღბეჭდილია, რა ხდებოდა დანაშაულის ჩადენის შემდეგ მათ ეზოში. მასალაში ჩანს, როგორ მოიშორა დაპირისპირებაში მონაწილე მიხეილ კალანდიას ძმამ, ლუკამ სისხლიანი ტანსაცმელი. გარე სათვალთვალო კამერას დაფიქსირებული ყავს მაშინ ჯერ კიდევ პროკურატურის თანამშრომელი მირზა სუბელიანი, რომელიც კალანდიებთან არასრულწლოვნების მკვლელობიდან მალევე მივიდა. მასალაში არ ჩანს, რა ხდებოდა იმ დროს კალანდიების საცხოვრებელ სახლში ან ეზოში, თუმცა „კურიერის“ მოპოვებული კადრებით შეიძლება ვარაუდი, რომ განსაკუთრებით მძიმე დანაშაულის დაფარვასა და მასში მონაწილე ორი მოზარდის გადამალვაში პროკურატურის ყოფილი მაღალჩინოსანი სუბელიანიც მონაწილეობდა. რადგან კადრების მიხედვით, სუბელიანი ნათესავებთან რამდენიმე წუთი გაჩერდა, იმ ავტომობილმა კი რომლითაც მიხეილ კალანდია და ერთ-ერთი ბრალდებული ქალაქიდან გაიყვანეს, ეზო მისი წასვლიდან დაახლოებით ერთ წუთში დატოვა. 
„შაბათის კურიერში“ გასული სიუჟეტის საფუძველზე მირზა სუბელიანის პასუხისმგებლობის დაყენებას ითხოვს ზვიად კუპრავა. „სამართალდამცველთა რეფორმირების ცენტრის“ ხელმძღვანელს მიაჩნია, რომ პროკურატურის ყოფილმა მაღალჩინოსანმა განსაკუთრებით მძიმე დანაშაული დამალა, რის გამოც მან პასუხი უნდა აგოს.
პროკურატურას გამოძიების დაწყებისკენ მოუწოდებს ორი არასრულწლოვნის მკვლელობის საქმეში ერთ-ერთი ბრალდებულის ადვოკატი. ირაკლი ჩომახაშვილის განცხადებით, პროკურატურა ვალდებულია საჯაროდ გასულ ინფორმაციაზე, რომელიც დანაშაულის ნიშნებს შეიცავს რეაგირება მოახდინოს.
თავად მირზა სუბელიანი „კურიერის“ სატელეფონო ზარებს არ პასუხობს. მოკლეტექსტურ შეტყობინებაში კი განმარტა, რომ საქმეზე განაჩენის გამოტანამდე კომენტარს არ გააკეთებს.
შაბათს გავრცელებულ კადრებს პროკურატურამ განცხადებით ორშაბათს საღამოს უპასუხა. მთავარ საგამოძებო უწყებაში აცხადებენ, რომ მათთვის ცნობილი იყო სისხლიანი გარჩევის მონაწილეებთან პროკურორ სუბელიანის სტუმრობის შესახებ, თუმცა ამტკიცებენ, რომ გამოძებს დროს მისი დანაშაული არ გამოიკვეთა.  
ზაზა სარალიძე: „შაბათის კურიერში“ გასული ვიდეომასალიდან გამომდინარე, მირზა სუბელიანი აბოლუტურად ჩართული იყო ამ საქმეში. იცოდა მკვლელები სად იყვნენ და დამალა დანაშაული. ეს ვიდეო კადრები აბსოლუტურ წინააღმდეგობაში მოდის იმ ჩვენებთან, რომელიც მისცეს სასამართლო პროცესზე. არავინ ადასტურებდა მირზა სუბელიანის იქ ყოფნას, ადასტურებდნენ, რომ როცა მირზა სუბელიანი მოვიდა, ბავშვები უკვე გასული იყვნენ, მაგრამ კადრებში სხვა ეპიზოდია აღწერილი“.
ზვიად კუპრავა: „პროკურატურა ათის ათ წუთზე უკვე უნდა წასულიყო, დაედგინა მირზა სუბელიანის ადგილსამყოფელი, ბრალი უნდა წაეყენებინა მისთვის და დაეკავებინა. ძალიან მარტივია სუბელიანის ინტერესი გამოიკვეთოს, ვინაიდან აღნიშნულ დანაშაულში იმხილებოდა მირზა სუბელიანის ოჯახის წევრები, შესაბამისად, მირზა სუბელიანს ძალიან სუბიექტური საფუძველი უნდა ქონოდა იმისათვის, რომ მას დაემალა და გაენადგურებუნა ნითიერი მტკიცებულებები“.
ირაკლი ჩომახაშვილი: „დღეს საქართველოში უნდა დასრულდეს დაუსჯელობის სინდრომი. ვინც მონაწილეობა მიიღო ამ კონკრეტულ საქმეში, ვინც 1% მაინც შეასრულა ამ კონკრეტული ქმედების, აუცილებლად უნდ დაისაჯოს და კანონის სრული სიმკაცრით წარსდგეს სასამართლოს წინაშე და ჩვენ ვფიქრობთ, რომ გამოძიების ორგანო უნდა დაინტერესდეს, ერთ-ერთი ხომ არ არის მირზა სუბელიანი“.
ჟურნალისტი: „ბატონო მირზა, „კურიერიდან“ გირეკავთ, თქვენი კომენტარის ჩაწერა გვინდა“.
მირზა სუბელიანი: მადლობა შეწუხებისთვის, მაგრამ ლევან დადუნაშვილის დედის, ქალბატონი ნათიას პრესაში გაჟღერებული თხოვნის გამო ვერავის კომენტარს ვერ მივცემ. ბოდიშს გიხდით, ამ მძაფრ ფონზე კომენტარის მიცემა მიზანშეწონილად არ მიმაჩნია, იმედია გამიგებთ“. 

იუსტიციის უმაღლესი საბჭოს არამოსამართლე წევრი ანა დოლიძე, საბჭოს მოსამართლე წევრს, ქუთაისის სააპელაციო სასამართლოს თავმჯდომარეს, დიმიტრი გვრიტიშვილს პატივისა და ღირსების შელახვისთვის სასამართლოში უჩივის. დოლიძის თქმით, რამდენიმე თვის წინ გვრიტიშვილმა იცრუა, როდესაც ის რუსულ ორგანიზაციასთან საქართველოს წინააღმდეგ მუშაობასა და აგვისტოს ომის დროს მოსკოვში ვიზიტებში დაადანაშაულა. საბჭოს არამოსამართლე წევრის ინტერესებს თბილისის საქალაქო სასამართლოში საია დაიცავს. მისი ადვოკატიც და სხვა იურისტებიც ამბობენ, რომ აღნიშნული საქმე, ფიგურანტების გამო, სასამართლო სისტემისთვის კიდევ ერთი გამოწვევაა. თავად დიმიტრი გვრიტიშვილი, დოლიძის სარჩელს შოუს ელემენტებით გაფორმებულს უწოდებს და საკუთარი განცხადებების უკან წაღებას არ აპირებს. დღეს ამ თემაზე ვრცლად საუბარი აღარ ისურვა იუსტიციის უმაღლესი საბჭოს მდივანმა. გიორგი მიქაუტაძე ამბობს, რომ არ სურს მისმა კომენტარებმა სასამართლოზე გავლენა იქონიოს. კოლეგებისგან ცილისმწამებლური განცხადებების გამო, სასამართლოში ჩივილი იუსტიციის საბჭოს კიდევ ერთმა არამოსამართლე წევრმა, ნაზი ჯანეზაშვილმა, რამდენიმე თვის წინ დააანონსა, თუმცა, დღეს ის ამბობს, რომ სარჩელი, რამდენიმე მიზეზის გამო არ შეიტანა.
ანა დოლიძე: „მნიშვნელოვანია, საზოგადოებაში მოღვაწე პირებისთვის, განსაკუთრებით, მოსამართლისთვის ნაცნობი იყოს, რომ ტყუილს აქვს მაღალი რეპუტაციული ფასი, არ შეიძლება ადამიანს დააბრალო ტყუილი იმისთვის, რომ დააზიანო საქმიანი რეპუტაცია მისი და ამისთვის არ გადაიხადო ფასი, არ გქონდეს არავითარი პასუხისმგებლობა. მე მინდა, რომ ჩვენ შემოვიღოთ ეს პრეცედენტი, მოსამართლე გვრიტიშვილმა, რომელიც მაღალი თანამდებობის პირია, მოიტყუა თებერვალში იმისთვის, რომ უბრალოდ გადაეფარა ჩემ მიერ სასამართლოს კრიტიკა... სწორედ ფაქტები წარმოთქვა დიმიტრი გვრიტიშვილმა და ეს ფაქტები ყველა იყო სიცრუე - ის, რომ მე ვმუშაობდი რუსულ ორგანიზაციაზე, ის, რომ მე ნამყოფი ვარ რუსეთში ომის დროს, ეს არის მტკნარი სიცრუე. იმედი მაქვს, რომ სააპელაციო სასამართლოს თავმჯდომარესაც, რაც არ უნდა არაკომფორტული იყოს მისთვის ეს მდგომარეობა, ეყოფა რწმენა სასამართლო ხელისუფლების მიმართ და ის შესაბამისად, პროცესში მონაწილეობას მიიღებს ძალიან მშვიდობიანად, ლოგიკურად და ითანამშრომლებს“.
მიხეილ ჯახუა: „ჩვენი სარჩელი მიმართულია დიმიტრი გვრიტიშვილის წინააღმდეგ და ვითხოვთ, მის მიერ 2018 წლის 16 თებერვალს „ტვ პირველის“ ეთერში გაჟღერებული ცილისწამებლური ცნობების უარყოფას. ეს ცნობები შეეხება თითქოს, ანა დოლიძის მიერ 2008 წლის აგვისტოს ომის შემდგომ რუსულ ორგანიზაციასთან თანამშრომლობას და რუსეთში ამ  მიზნით ვიზიტების  განხორციელებას, რაც დადასტურებულად შეგვიძლია ვთქვათ, რომ არის ცილისწამება, ვინაიდან ანა დოლიძე კი თანამშრომლობდა ამ პერიოდში  ორგანიზაციასთან, თუმცა ეს ორგანიზაცია იყო ჰოლანდიური ორგანიზაცია, რომელიც თავის საქმიანობას, ანუ  ადამიანის უფლებათა დაცვას ახორციელებს ასევე რუსეთში. ამასთან, ამ საქმიანობის ფარგლებში მისი საქმიანობა შემოიფარგლებოდა მხოლოდ საქართველოს ტერიტორიით და მას არცერთი ვიზიტი არ განუხორციელებია ამ თუ სხვა მიზით რუსეთის ფედერაციაში“.
მარიამ მხატვარი: „მთავარი გამოწვევა, რაც იქნება, ეს არის ამ სარჩელის, ამ საქმის მიუკერძოებლად განხილვა. საყურადღებოა ის, რომ მოპასუხე მხარე ამ შემთხვევაში არის გავლენიანი ჯგუფის წევრი, მოქმედი მოსამართლე, იუსტიციის უმაღლესი საბჭოს მოქმედი წევრი, შესაბამისად, იმედს ვიტოვებთ, რომ სასამართლო აღნიშნულ სარჩელს განიხილავს მიუკერძოებლად“.
დიმიტრი გვრიტიშვილი: „საქმე უკვე ცხადია, რომ სასამართლოს განსახილველი ხდება. მოქმედი ეთიკური წესებიდან გამომდინარე, აგრეთვე იქიდან გამომდინარე, რომ მე პატივს ვცემ ჩემს სტატუსს და ასევე, იმ ჩემს კოლეგას, რომელსაც ამ საქმის, მე ვიტყოდი, შოუს ელემენტებით საკმაოდ დატვირთული საქმის განხილვა მოუწევს, ისედაც, არაკომფორტული იქნება მისთვის, დოლიძის საზოგადოების პირობებში ამ საქმის განხილვა, მე თავს შევიკავებ ამ ეტაპზე კომენტარის გაკეთებისგან. ჩემი პოზიცია, როგორც მოპასუხის, სასამართლოს წარედგინება მას შემდეგ, რაც ჩამბარდება სარჩელი და გავეცნობი მის არგუმენტაციას. როგორც გაჟღერდა, მოთხოვნა არის იმ ცნობების უარყოფა, იმ ცნობების უარყოფას მე არ დავეთანხმები. აქვე გიცხადებთ, კიდევ ვამბობ, თავს შევიკავებ კონკრეტული არგუმენტაციის წარმოდგენისგან. ყველასთვის ხელმისაწვდომია ჩემი კომენტარი. მე იმ  კომენტარს რა თქმა  უნდა, ვეთანხმები“.
გიორგი მიქაუტაძე: „ვინაიდან გადაწყვიტა ქალბატონმა ანამ, რომ სარჩელის შეტანით დაიცვას თავისი უფლებები, მე კომენტარებისგან და შეფასებებისგან თავს შევიკავებ, იმიტომ რომ არ იქნება ეს ჩემი მხრიდან სწორი და მე პატივს ვცემ ჩემს პოზიციასაც და იმ მოსამართლისასაც, რომელმაც უნდა განიხილოს ეს საქმე. ვინაიდნ ეს არის სასამართლოს განსახილველი საქმე და რომ არ მოჰყვეს შემდგომ ზედმეტი საუბარი იმასთან დაკავშირებით, რომ წინასწარ აზრის გამოთქმას ჰქონდა ადგილი, ან რაიმე ფორმით ჩარევას ამ საქმესთან დაკავშირებით“. 
ნაზი ჯანეზაშვილი: „მე სურვილი მაქვს, რომ ყველა წევრი ვმსჯელობდეთ იმაზე, რაც სასამართლო სისტემისთვის არის მნიშვნელოვანი და სურვილი მაქვს, რომ საბჭოს ფარგლებში იყოს მსჯელობა ყველა ადეკვატურ და ყველა აქტუალურ საკითხზე, რომელიც სასამართლო სისტემას დაეხმარება. რაც შეეხება სარჩელს, ეს არის ნებისმიერი ადამიანის უფლება და თავად შეუძლია გადაწყვიტოს, მიიღოს თუ არა შესაბამისი სამართლებრივი ზომები, ამიტომ ვერაფერს ვიტყვი, ყველა ადამიანი თვითონ იღებს გადაწყვეტილებას, შეიტანოს თუ არა ნებისმიერი ტიპის საჩივარი თუ სარჩელი... ამ ეტაპამდე ყოველ შემთხვევაში, მე პირადად თავი შევიკავე ამ ეტაპზე გადასვლისგან, რომ დაპირისპირება ყოფილიყო უფრო დაძაბული საბჭოში და ნამდვილად, გულწრფელად ვამბობ აბსოლუტურად, რომ მინდოდა, რომ საქმეზე ვისაუბროთ ჩვენ სხდომებზე და არა პირად პრობლემებზე“.

[bookmark: _Toc514733619]პარლამენტის იურიდიულ საკითხთა კომიტეტმა მესამე მოსმენით დაუჭირა მხარი ქალთა მიმართ ძალადობის შესახებ კანონში შესატან ცვლილებებს
საქართველოს პარლამენტის იურიდიულ საკითხთა კომიტეტმა მესამე მოსმენით მხარი დაუჭირა „ქალთა მიმართ ძალადობის ან ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“ კანონში შესატან ცვლილებებს. პრევენციისა და საზიანო შედეგების თავიდან აცილების მიზნით, მოძალადისთვის იარაღის ხელმისაწვდომობა შეიზღუდება. კანონპროექტის ამოქმედების შემდეგ, მოძალადის მიმართ შემაკავებელი ორდერის გამოცემისას, პოლიციელს უფლება ექნება პირს შეუზღუდოს იარაღით სარგებლობის უფლება.
ოთო კახიძე: „ეს არის პროექტი, რომელიც ეხება სერიოზულ გამოწვევას ქვეყანაში, ქალთა მიმართ ძალადობას. თუმცა, ეს პროექტი არ არის საკმარისი. შსს-სთან „ევროპული საქართველო“ თანამშრომლობს, ჩვენ გვაქვს კონკრეტული შეთავაზება, თუ როგორ უნდა, რა ნაბიჯები უნდა გადაიდგას ამ მიმართულებით. ვგულისმობთ, შემაკავებელი ორდერის აღჭურვას“.
ნინო გოგუაძე: „სამართალდამცავი ორგანოებისთვის უფრო ეფექტიანი მექანიზმების მიცემას, კანონში ჩაწერას, რომელიც შემაკავებელი ორდერის გამოცემის შემთხვევაში კონკრეტულად ექნება შესაძლებლობა კონკრეტულ დანაშაულებებთან დაკავშირებით, მოძალადეს შეუზღუდოს იარაღი ტარების უფლება“.  

[bookmark: _Toc514733620]შსს-მ ჟურნალისტ ინგა გრიგოლიას მიმართ განხორციელებული მუქარისა და ადევნების ფაქტზე 1 პირი დააკავა
მამუკა ჭელიძე: „შინაგან საქმეთა სამინისტროს თბილისის პოლიციის დეპარტამენტის უბნის ინსპექტორების სამმართველოს თანამშრომლებმა, ჟურნალისტ ინგა გრიგოლიას მიმართ განხორციელებული მუქარისა და ადევნების ფაქტზე, 1970 წელს დაბადებული რ.ნ. დააკავეს. მის მიერ ჩადენილი დანაშაული 2 წლამდე ვადით თავისუფლების აღკვეთას ითვალისწინებს. შინაგან საქმეთა სამინისტრომ აღნიშნულ ფაქტზე გამოძიება მიმდინარე წლის 19 მაისს, ინგა გრიგოლიას მიერ სოციალურ ქსელში ინფორმაციის გამოქვეყნების შემდეგ, ამავე ინფორმაციის საფუძველზე დაიწყო. ოპერატიულად ჩატარდა შესაბამისი საგამოძიებო მოქმედებები, გამოიკითხნენ თავად ინგა გრიგოლია და სხვა მოწმეები. ნივთმტკიცების სახით ამოღებულ იქნა მუქარის შემცველი წერილები და სხვა სახის შეტყობინებები. გამოძიებამ დაადგინა, რომ რ.ნ. ხანგრძლივი პერიოდის განმავლობაში ინგა გრიგოლიას ტელეფონით, ელექტრონული და სხვა საშუალებებით მუქარის შემცველ შეტყობინებებს უგზავნიდა. გამოძიება მუქარისა და ადევნების ფაქტებზე, საქართველოს სსკ-ს 151-ე მუხლის 1-ლი ნაწილით და 151-ე პრიმა მუხლის 1-ლი ნაწილით მიმდინარეობს“.

[bookmark: _Toc514733621]ცვლილებები სამოქალაქო უსაფრთხოების კანონში („მოამბე“)
21-საათიან „მოამბეში“ ითქვა, რომ საგანგებო სიტუაციების მართვის სტრატეგია იცვლება. პარლამენტში ინიცირებული ცვლილებების მიხედვით, სტიქიებთან ბრძოლაში და სხვადასხვა კრიზისულ სიტუაციაში სამაშველო სამსახურებთან ერთად მოხალისეებიც ჩაერთვებიან, რისთვისაც ახალი ინსტიტუტი იქმნება. იზრდება იმ ობიექტების ჩამონათვალიც, რომელთა სახანძრო უსაფრთხოებას სახელმწიფო გააკონტროლებს. სიახლეა ისიც, რომ მაშველებისთვის ახალი პროფესიული სასწავლებელი გაიხსნება. კანონპროექტის გარშემო პარლამენტში პოზიციები გაყოფილია, რის გამოც ცვლილებათა პაკეტს სავარაუდოდ კორექტირება მოუწევს. 
შალვა ხუციშვილი: „ამ სამსახურის მიზანი იქნება, რომ გადაამზადოს პირველ ეტაზე არსებული მეხანძრეები და შემდეგში ყველა ახალი  მეხანძრე, რომელიც იქნება მიღებული სამსახურში იქ გაიაროს მომზადება“. 
ეკა ბესელია: „ეს ძალიან მნიშვნელოვანი რეფორმაა, პირველად ახალი კანონი შეიქმნა ამ სფეროში. ამ რეფორმას ექნება ჩვენი მხარდაჭერა, ძალიან კარგი ხედვაა, პრევენციაზე დაფუძნებული ახალი რეაგირებს მექანიზმები“.
ირაკლი აბესაძე: „პირველ რიგში საჭიროა შესაბამისი ცვლილებების განხორციელება სახელმწიფო უწყებებში და ისეთი კადრების შერჩევა, რომლებიც შეძლებენ კანონით დაწესებული რეგულაციების ზედმიწევნით შერულებას, იმისათვის, რომ  არ მივიღოთ კიდევ ერთხელ ის მძიმე სიტუაციები, რაც გასულ წლებში გვქონდა საქართველოში“.

[bookmark: _Toc514733622]კომპანია „ბადაგონის“ წინააღმდეგ დავა დასრულდა
„მოამბეში“ ითქვა, რომ ზემო ხოდაშენში, „ბადაგონის“ საწარმოში შეკრებილ თანამშრომლებს კომპანიის დამფუძნებელმა გიორგი სალაყაიამ დავის დასრულების შესახებ თავად განუცხადა და მადლობა გადაუხადა ექსკლუზიურ პარტნიორებს მსოფლიოს სხვადასხვა ქვეყნიდან. 17-საათიან „ქრონიკაში“ კი ითქვა, რომ ამის შესახებ გიორგი სალაყაიამ სოციალურ ქსელში დაწერა.
გიორგი სალაყაიამ სოციალურ ქსელში დაწერა, - „მეგობრებო, დღეს არის განსაკუთრებული, უმნიშვნელოვანესი დღე როგორც ჩემს პირად ცხოვრებაში, ასევე „ბადაგონის“ ისტორიაში. დღეს ბადაგონი ზეიმობს გამარჯვებას! ამ გამარჯვებას კომპანიის თანამშრომლებთან ერთად ზეიმობს ათიათასობით ბადაგონის მხარდამჭერი და მომხმარებელი. სოციალური ქსელების მეშვეობით „ბადაგონი“ იღებს გულითად მილოცვებს და მხარდაჭერის გამომხატველ განცხადებებს. ყველას უღრმესი მადლობა მინდა გადაგიხადოთ გულწრფელი სიყვარულისთვის და გვერდში დგომისთვის, რომელსაც ვგრძნობდით მე და მთელი კომპანია ამ განსაცდელის დროს! ამასთან ერთად, არ შეიძლება არ აღვნიშნო და არ გადავუხადო მადლობა პირადად საქართველოს პრემიერ მინისტრს, ბატონ გიორგი კვირიკაშვილს ჩვენი კომპანიის მხარდაჭერისთვის და ასევე ფინანსური პოლიციის  და პროკურატურის ყველა იმ მუშაკს, რომელმაც გამოიჩინა პროფესიონალიზმი, ობიექტურობა და ოპერატიულობა „ბადაგონის“ საქმის გამოძიების პროცესში. 
გპირდებით ბადაგონის ყველა კეთულმოსურნეს, რომ ბადაგონი კვლავ გაგახარებთ თავისი წარმატებებით და თქვენ კიდევ ბევრჯერ იამაყებთ იმ ჭეშმარიტად ქართული საქმით, რომელსაც „ბადაგონი“ ჰქვია!“.
გიორგი სალაყაია („მოამბე“): „დავა „ბადაგონის“ წინააღმდეგ, რომელიც რამდენიმე თვის განმავლობაში გრძელდებოდა, მადლობა ღმერთს, დასრულდა. მინდა მადლობა გადაგიხადოთ, ეს მადლობა ეკუთვნის თითოეულ ბადაგონელს, დაწყებული მევენახეებით, ღვინის ქარხნის პერსონალით დამთავრებული“.

[bookmark: _Toc514733623]პარიზში გამართულ ცხოველთა ჯანმრთელობის დაცვის მსოფლიო ორგანიზაციის 86-ე სესიას საქართველოს გარემოს დაცვისა და სოფლის მეურნეობის მინისტრი დაესწრო
პარიზში გამართულ ცხოველთა ჯანმრთელობის დაცვის მსოფლიო ორგანიზაციის 86-ე გენერალურ სესიას სპეციალური მიწვევით დაესწრო საქართველოს გარემოს დაცვისა და სოფლის მეურნეობის მინისტრი. ლევან დავითაშვილმა გენერალური სესიის ოფიციალური გახსნის ცერემონიალზე დელეგატებს მისასალმებელი სიტყვით მიმართა. აღნიშნულ სესიას ესწრებოდნენ და სიტყვით გამოვიდნენ სხვადასხვა ქვეყნის სოფლის მეურნეობის მინისტრები და დიპლომატიური კორპუსის წარმომადგენლები.
ლევან დავითაშვილი: „ცხოველთა ჯანდაცვის მსოფლიო ორგანიზაციის 86-ე გენერალურ ასამბლეაზე გადაწყდა, რომ საქართველო იქნება ევროპული შეხვედრის მასპინძელი, სადაც 53 ქვეყნის დელეგატი ესტუმრება ჩვენს ქვეყანას. ეს არის დიდი აღიარება იმ პროგრესის, რომელიც ჩვენ გაგვაჩნია ცხოველთა ჯანდაცვის უზრუნველყოფის გზაზე“.

[bookmark: _Toc514733624]რუსთავში ახალი საბავშვო ბაღი გაიხსნა
რუსთავში, განახლებული მე-10 საბავშვო ბაღი ქალაქის მერმა, ქვემო ქართლის გუბერნატორმა, ასევე ინფრასტრუქტურისა და განათლების მინისტრებმა ერთად გახსნეს. საბავშვო ბაღის შენობა ავარიული იყო, დემონტაჟის შემდგომ კი იმავე ადგილზე 230 ბავშვზე გათვლილი ბაღი აშენდა. 
მაია ცქიტიშვილი: „2017 წელს დაიწყო ბაღის მშენებლობა. რეგიონში განსავითარებელი პროექტების ფონდიდან დაფინანსდა. მილიონზე ცოტა მეტი დაჯდა, მაგრამ, როგორც ხედავთ ძალიან დიდი სიხარული მოუტანა დღეს ყველას ამ ბაღმა და იმედი მაქვს, რომ გაგრძელდება ბაღების მშენებლობა“.
ირაკლი ტაბაღუა: „21-ე ბაღი შეემატა რუსთავს და, რა თქმა უნდა, სასიამოვნოა. ნელ-ნელა, ეტაპობრივად მივიწევთ წინ, რომ აღნიშნული პრობლემა აღმოიფხვრას. სტანდარტებით 180 ბავშვზეა გათვლილი ეს ბაღი, მაგრამ დღევანდელი კანონმდებლობიდან გამომდინარე შეიძლება, რომ მოემსახუროს 230 აღსაზრდელს“.

[bookmark: _Toc514733625]სასკოლო სახელმძღვანელოების გრიფირება სრულდება („მოამბე“)
18-საათიან „მოამბეში“ ითქვა, რომ ახალი სასწავლო წლიდან პირველი-მეექვსე კლასების მოსწავლეები ახალ სახელმძღვანელოებს მიიღებენ. განახლდება წიგნების, როგორც შინაარსობრივი, ისე ტექნიკური მხარე  - წონა შემცირდება და ჯანმრთელობისთვის უსაფრთხო მასალისგან დამზადდება. რაც შეეხება შინაარსს, როგორც განათლების სამინისტროში ამბობენ, აქცენტი გაკეთდება არა ტექსტის დამახსოვრებაზე, არამედ მისი გააზრების უნარზე.
ნატალია კოღუაშვილი: „სქოლიოზის ნიშნები ბავშვს დაეწყო უკვე და საკმარისად ვიბრძოლეთ ამისთვის, რომ გამოვიყვანოთ მდგომაროებიდან. ამიტომ იძულებული ვარ, ყოველდღე მე ვატარო, დილით მოვიდე და მერე წავიყვანო“.  
ეკატერინე გიგუაშვილი: „საკმაოდ მოძველებული ილუსტრაციებია, პირველ კლასში მით უმეტეს. არის თემები, რომლებიც გრძელდება დაუსრულებლად და სულ მსგავსი შინაარსის მოთხრობებია. ეს რაც შეეხება ქართულს, ასევეა მათმატიკაშიც, მონოტონურად მიმდინარეობს ჩვენი ამ სახელმძღვანელოებით სწავლება“.
ნია გიუაშვილი: „მნიშვნელოვანი იყო ასევე გამოყენებული შრიფტი და შრიფტს ზომა, საუბარია, საღებავებზე, რომელიც გამოიყენება პოლიგრაფიაში და ის ნივთიერებები, რომელსაც არ შეიძლება რომ შეიცავდეს ეს საღებავები. კერძოდ, საუბარა მაგალითად, ტყვიაზე“.
თეიმურაზ მურღულია: „შეიცვალა ეროვნული სასწავლო გეგმა, გახდა უფრო შედეგზე ორიენტირებული, ნაკლებად დამახსოვრებაზე და მეტად უნარზე იქნა აქცენტი აღებული. ახალი ქაღალდი იგივე ფართზზე ანუ ნაკლები სიფუყე ქვია ამას ტექნიკურად, ანუ სიფუყე უნდა ჰქონდეს მეტი და შესაბამისად, ნაკლები წონა იქნება იგივე ფართობზე“. 

[bookmark: _Toc514733626]პარლამენტის დარგობრივი ეკონომიკის კომიტეტის სხდომაზე „საზოგადოებრივი მაუწყებლის“ საქმიანობის 2017 წლის ანგარიში მოისმინეს
საქართველოს დარგობრივი ეკონომკისა და ეკონომიკური პოლიტიკის კომიტეტის სხდომაზე „საზოგადოებრივი მაუწყებლის“ საქმიანობის 2017 წლის ანგარიში მოისმინეს. მომხსენებელი სამეურვეო საბჭოს თავმჯდომარის მოვალეობის შემსრულებელი ირინა ფუტკარაძე იყო, რომელმაც გასულ წელს დაგეგმილ ღონისძიებებებსა და მათი აღსრულების პროცესზე ისაუბრა. მან დეპუტატებს განუმარტა 2017 წელს განხორციელებული ცვლილებების საჭიროებისა და მიზანშეწონილობის საკითხი. მისი თქმით, „საზოგადოებრივ მაუწყებელში“ განხორციელდა სტრუქტურული და ტექნიკურ ცვლილებები და ამ მიმართულებით მნიშვნელოვანია ტექნიკური გადაიარაღება. მან ყურადღება გაამახვილა ახალ გადაცემებზე, რომელიც მაუწყებლის ბადეში 2017 წლიდან გაჩნდა და რომელიც ეთერში გასვლა დადებითად აისახა მაუწყებლის ყურებადობაზე. დარგობრივი ეკონომიკის კომიტეტმა ანგარიშს მხარი არ დაუჭირა. 

[bookmark: _Toc514733627]„Good Human Rights Stories“ - ევროკავშირის ინიციატივაში მონაწილეობას საქართველოც მიიღებს
ადამიანის უფლებათა სფეროში წარმატებულ ქვეყანათა ჩამონათვალში საქართველოც მოხვდა. 15 ქვეყანას შორის საქართველო რეგიონიდან ერთადერთია, რომელმაც ამ კუთხით მნიშვნელოვან პროგრესს მიაღწია. „Good Human Rights Stories“ ინიციატორი ადამიანის უფლებათა დაცვის საკითხებში ევროკავშირის სპეციალური წარმომადგენელი სტავროს ლამბრინიდისია. ინიციატივა „ადამიანის უფლებათა საყოველთაო დეკლარაციის“ მიღებიდან 70 წლის იუბილეს უკავშირდება. ღონისძიების ფარგლებში, არაფორმალური ჯგუფი შეიქმნება, რომლის მიზანი იქნება ადამიანის უფლებათა დაცვის სფეროში სამაგალითო და წარმატებული ისტორიების გაზიარება.
სოფიო კილაძე: „2012 წლის შემდეგ, ჩვენ თვისობრივი ცვლილებები გვაქვს ადამიანის უფლებების მიმართულებით და ძალიან მნიშვნელოვანია, რომ „ქართულმა ოცნებამ“ თავისი პოლიტიკის ამოსავალ წერტილად სწორედ ადამიანი აღიარა და მთავარი საყრდენი, მთავარი მიმართულება, ასევე განვსაზღვრეთ საქართველოს კონსტიტუციაში, როდესაც საკონსტიტუციო რეფორმის ფარგლებში, ჩვენ ადამიანის ღირსება განვსაზღვრეთ, როგორც უმთავრესი უფლება, რომელიც არ ექვემდებარება არანაირ შეზღუდვას და ის არის აბსოლუტური“.
დოროტა დლოუხი-სულიგა: „ეს კოალიცია ითვალისწინებს წარმატებული მაგალითების გაზიარებას სხვადასხვა ქვეყნებიდან ადამიანის უფლებათა დაცვის სფეროში. ეს იმდენად სენსიტიური სფეროა, ადამიანის უფლებები, რომ თვითონ ევროკავშირსაც გააჩნია გამოწვევები და ვიბრძვით ამ გამოწვევებთან გასამკვლავებლად. საქართველოში, მიუხედავად წარმატებებისა, ადამიანის უფლებების სფეროში კვლავაც არსებობს გამოწვევები ისეთ თემებში, როგორიც არის, უმცირესობების უფლებები, გენდერული თანასწორობა, გენდერული ძალადობა და ჩვენ ვთანამშრომლობთ საქართველოს მთავრობასთან ამ სფეროების გასაუმჯობესებლად. არ შემიძლია არ აღვნიშნო საქართველოს მთავრობის წარმატება პენიტენციალური სფეროს რეფორმის საკითხებში“. 

[bookmark: _Toc514733628]კამპანია „ძალა ევროპაშიას“ ფარგლებში კოალიცია „ევრო-ატლანტიკური საქართველოსთვის“ წევრებმა შეხვედრები თელავიდან დაიწყეს
თელავის სახელმწიფო უნივერსიტეტის სტუდენტებს საზოგადოებისთვის ცნობილმა სახეებმა დეტალური ინფორმაცია მიაწოდეს ევროპულ სტრუქტურებში ინტეგრაციისა და რუსული პროპაგანდის შესახებ. მსგავსი სახის შეხვედრა საქართველოს ყველა რეგიონში გაიმართება.
დავით ალადაშვილი: „ჩვენ, როგორც ქართველი ერი ვართ ევროპელი ერი და ისტორიულად აუცილებლად უნდა ვიყოთ ევროპის კავშირშიც, ნატოშიც. ჩვენ გვექნება იმის გარანტია, რომ  ვიქნებით დამოუკიდებელი, თანამედვროვე, თუმცა დიდი ტრადიციების ერი“.
ეკა გიგაური: „ძალიან მნიშვნელოვანია, რომ ჩვენი მოსახლეობა ინფორმირებული იყოს იმასთან დაკავშირებით, თუ რატომ არის მნიშვნელოვანი საქართველო დაუახლოვდეს ნატოსა და ევროკავშირს. ცხადია, რომ ამ მიმართულებით თუკი განვითარდება ჩვენი ქვეყანა, ჩვენი ქვეყანა იქნება უფრო მეტად დაცული და თუ ჩვენ, ევროპული ტიპის სახელმწიფოს შევქმნით, რა თქმა უნდა, ჩვენი სასამართლო სისტემაც იქნება უფრო უკეთესი, ჩვენი პენსიონრებიც უკეთესად იცხოვრებენ, ჩვენი განათლების სისტემაც იქნება უფრო უკეთესი“.

[bookmark: _Toc514733629]თემურ ჯანაშიას მტკიცებით, მის წინააღმდეგ პოლიტიკურად მოტივირებულ დევნაში პრეზიდენტი გიორგი მარგველაშვილიც ჩართულია
სახელმწიფო დაცვის სამსახურის ყოფილი უფროსის, თემურ ჯანაშიას მტკიცებით, მის წინააღმდეგ პოლიტიკურად მოტივირებულ დევნაში პრეზიდენტი გიორგი მარგველაშვილიც ჩართულია. ჯანაშიას განცხადებით, მან გიორგი მარგველაშვილს რამდენჯერმე მიმართა და გრიფით საიდუმლოს მოხსნა სთხოვა ექსპრეზიდენტ სააკაშვილის მიერ 2013 წლის დეკემბრამდე გამოცემულ შესყიდვებზე, რა დროსაც სახელმწიფო დაცვის სამსახურს უკვე ანზორ ჩუბინიძე ხელმძღვანელობდა. თემურ ჯანაშიას თქმით, ამ გარემოებით მისთვის წაყენებული ბრალის აბსურდულობა დადასტურდებოდა.
თემურ ჯანაშია: „პრეზიდენტი მარგველაშვილი არის პრეზიდენტი, რომელმაც შეასრულა პროკურატურის დაკვეთა, გაასაჯაროვა ის დოკუმენტები, რომელიც სჭირდებოდა პროკურატურას, მხოლოდ და მხოლოდ, სისხლის სამართლებრივი დევნის დასაწყებად. არ ასაჯაროებს იმ ნაწილს საბუთების, რომლებიც საკმარისი იქნება, რომ დამტკიცდეს ამ ბრალის აბსურდულობა. ეს არის ჩვეულებრივი შერჩევითი სამართალი, აბსოლუტურად არცერთ სამსახურის უფროსს არ ჩაუდენია დანაშული, ყველა ასრულებდა თავის მოვალეობას“.
ბექა ბასიალაია: „ხელისუფლების ყველა შტო მონაწილეობს თეიმურაზ ჯანაშიას წინააღმდეგ მიმდინარე უკანონო დევნაში და ამ პროცესში ჩაერთო საქართველოს პრეზიდენტი, გიორგი მარგველაშვილი დეკლარირებულად და ეს არ არის ჩვენი შეფასება, ამაზე მან ღია ეთერში ისაუბრა, ფაქტობრივად, რასაც აქვს ერთადერთი ახსნა, ის ხელს უშლის დაცვის მხარეს ეფექტური დაცვის განხორციელებაში“.

[bookmark: _Toc514733630]გიორგი გაბედავა აცხადებს, რომ 17 მაისს საპატრულო პოლიციამ უკანონოდ დააკავა
გიორგი გაბედავა აცხადებს, რომ 17 მაისს, რუსთაველის გამზირზე, სამართალდამცველებმა მას დაკავების მიზეზი არ განუმარტეს. მან ჟურნალისტებს დღეს ვიდეომასალაც გადასცა, რომელიც, მისი თქმით, დაკავების დროს გადაიღო. გიორგი გაბედავა აღნიშნულ ფაქტთან დაკავშირებით, გამოძიების ჩატარებას მოითხოვს.
გიორგი გაბედავა: „4 საათის მანძილზე ვითხოვდი ადვოკატს, სახალხო დამცველს და მე არ მქონდა იმის საშუალება, რომ დამერეკა. ისინი მეუბნებოდნენ, რომ არ დარეკო, არ შეიძლება და თუ ტელეფონს ამოვიღებდი, წამართმევდნენ. ბოლოს, გამოსავალი იმაში ვიპოვე, რომ ჩუმდა ჩავრთე ტელეფონი, ფეისბუქზე ლაივი გავუშვი და ამ ლაივში 15 წუთის მანძილზე ისმის, თუ როგორ ვითხოვ ადვოკატს, სახალხო დამცველს. ისევ რიგითზე, რომ არ გადატყდეს ჯოხი, მე ვითხოვ მაღალჩინოსნების დაკავებას“. 

[bookmark: _Toc514733631]საბერძნეთში ჩატარებული მასშტაბური სპეცოპერაციის შედეგად საქართველოს 17 მოქალაქე დააკავეს
საბერძნეთში, ატიკას რეგიონში ჩატარებული მასშტაბური სპეცოპერაციის შედეგად საქართველოს 17 მოქალაქე დააკავეს. მათ ბრალად საცხოვრებელი ბინების ძარცვა ედებათ. ოფიციალური ვერსიით, საქართველოს მოქალაქეებმა 100-ზე მეტი დანაშაული ჩაიდინეს. ისინი მოპარულ ნივთებს დაუყოვნებლივ ყიდდნენ და თანხას საქართველოში გზავნიდნენ. დაკავებულების სახლებში ჩატარებული ჩხრეკის დროს მოპარული ნივთები და ფული ვერ აღმოაჩინეს. პოლიციას ეჭვი აქვს, რომ ნივთები დამნაშავეთა ჯგუფმა მალევე გაყიდა. „კურიერის“ ინფორმაციით, დაკავებულ საქართველოს მოქალაქეებს შორის იყო კარლო მამასახლისიც, თუმცა ინფორმაციის გადამოწმების შემდეგ „კურიერმა“ გაარკვია, რომ მამასახლისი პატიმრობაში არ იმყოფება. ქალაქ ათენის ავტოსერვისცენტრის თანამშრომელი ყვება, რომ მას რამდენიმე წლის წინ დოკუმენტები საქართველოს სხვა მოქალაქეებმა მოპარეს, მის პასპორტში სხვისი სურათი მოათავსეს და ამ გზით დამანაშავეები მისი სახელით მოქმედებდნენ. ერთ-ერთი დაკავებულის, შოთა წაქაძის დედა ყვება, რომ 15 წელია, რაც მისი შვილი საბერძნეთში ოჯახთან ერთად ცხოვრობს. მისივე ინფორმაციით, წაქაძე ერთ-ერთ საწარმოშია დასაქმებული და ის საქართველოში მყოფ ოჯახის წევრებს ეხმარება. ბოლო კომუნიკაცია მათთან ერთი თვის წინ შედგა. დაკავებულის ახლობლების უმრავლესობამ არ იცის, რის გამო აიყვანეს საქართველოს 17 მოქალაქე საბერძნეთში და რა დანაშაულს ედავებიან მათ. კრიმინალურ სამყაროსთან დაახლოებული პირების ოჯახის წევრები „კურიერთან“ ამტკიცებენ, რომ მოქალაქეები, რომლებიც სპეცოპერაციის შედეგად აიყვანეს, საქართველოდან სხვა ქვეყანაში სამუშაოდ წავიდნენ. ამ თემაზე დღეს განცხადება საქართველოს შინაგან საქმეთა სამინისტროშიც გაკეთდა.
მამუკა ჭელიძე: „ქართველი სამართალდამცველები კვლავ აქტიურად განაგრძობენ ევროპელ კოლეგებთან თანამშრომლობას, რის შედეგადაც საბერძნეთში კიდევ ერთი წარმატებული სპეცოპერაცია ჩატარდა. საქართველოს შინაგან საქმეთა სამინისტროსა და საბერძნეთის პოლიციის მიერ მიმდინარე წლის 21 მაისს ერთობლივად ჩატარებული ოპერატიულ-საგამოძიებო ღონისძიებების შედეგად, ქალაქ ათენში ქართული დანაშაულებრივი ჯგუფის წევრები, საქართველოს 17 მოქალაქეა დაკავებული. არსებული ინფორმაციით, აღნიშნულ პირებს აქტიური კავშირი ჰქონდათ მიმდინარე წლის აპრილში საფრანგეთსა და საბერძნეთში ერთდროულად ჩატარებული სპეცოპერაციის დროს დაკავებულ ე.წ. კანონიერ ქურდთან - ნოდარ შუკაკიძესთან (მეტსახელად „ნოდარ გლდანსკისთან“). გამოძიების ინფორმაციით, ბრალდებულებმა საბერძნეთის ტერიტორიაზე, დაახლოებით, 100-მდე სხვადასხვა დანაშაული ჩაიდინეს. მათ ბრალად ედებათ ძარცვა, ყაჩაღობა, ბინების მრავალგზის ქურდობა, ასევე, დიდი ოდენობით ნაქურდალი ნივთების შენახვა-რეალიზაცია და ცეცხლსასროლი იარაღის უკანონო შეძენა-შენახვა. სამართალდამცველებმა, ბრალდებულების საცხოვრებელი სახლების ჩხრეკისას, სხვადასხვა ტიპის ცეცხლსასროლი იარაღი და მოპარული ნივთები ნივთმტკიცებად ამოიღეს. 17-ვე დაკავებულს ბრალი ედება საბერძნეთის სისხლის სამართლის კოდექსის 187-ე, 374-ე და 98-ე მუხლებით გათვალისწინებულ ქმედებებში, რაც 20 წლამდე ვადით თავისუფლების აღკვეთას ითვალისწინებს. საქართველოს შინაგან საქმეთა სამინისტრო, საერთაშორისო ორგანიზებული დანაშაულის წინააღმდეგ ეფექტიანი ბრძოლის მიზნით, ევროპის ქვეყნებში წარგზავნილი პოლიციის ატაშეების მეშვეობით, კვლავ აქტიურად გააგრძელებს ევროკავშირის წევრი ქვეყნების სამართალდამცავ უწყებებთან, ინტერპოლთან და ევროპოლთან თანამშრომლობას, ოპერაციების მომზადების, განხორციელების და ოპერატიული ინფორმაციების მიწოდების მიმართულებით“.
კარლო მამასახლისი: „5 დღე იქნება, რაც ანაბეჭდები ჩავაბარეთ, რომ ის გაყალბებული საბუთი და რაზეც გვქონდა ადრე ძველი საბუთი წითელი კარტის აქ სამოძრაოდ, შეადარებენ ერთმანეთს და გავიწმინდები, რომ მე არანაირი ყალბი საბუთი არ მქონდა. რაზე ხარ ნასამართლევიო, თქენი საბუთები არის ყალბი, დანაჭერი ხართო. რა დანაჭერი-თქო და ამომიგდეს ის, რომ 2013 წელს შენი საბუთები არის გაყალბებულიო. ჩამომართვეს საბუთები, მომცეს 3-თვიანი საბუთები და მის მერე ადვოკატი მიკეთებს ამ საკუთებს“. 
შოთა წაქაძის დედა: „ევროპაშია წასული 14 წელია, ესპანეთში იყო, ათენში იყო და ამ წუთას ნამდვილად არ ვიცი, სად არის. ხორცკომბინატში მუშაობდა, ბავშვებიც იქ არიან დაბადებულები“. 
ერთ-ერთი დაკავებულის ახლობელი: „ძალიან პატიოსანი დედა და მეუღლე ყავს, ძალიან კარგი ხალხია და მუშაობენ ლუკმა-პურისათვის. ეს ბიჭი დედით, დით და ცოლ-შვილით არის წასული“.

18-საათიან „მოამბეში“ გასულ სიუჟეტში ითქვა, რომ მიმდინარე წლის სამი თვის სტატისტიკური მონაცემებით, საქართველოში ორ მილიონ ტურისტზე მეტი შემოვიდა. თუმცა, იქვე აღინიშნა, რომ პოზიტიური ცვლილებების მიუხედავად, კვლავ მწვავე პრობლემად რჩება საზოგადოებრივი საპირფარეშოების სიმცირე და იქ არსებული ჰიგიენური მდგომარეობა.
სიუჟეტში თავდაპირველად აჩვენეს გომბორის უღელტეხილის ყველაზე მაღალი ადგილი. ითქვა, რომ ზღვის დონიდან 1620 მეტრის სიმაღლიდან კახეთი და კავკასიონი მოჩანს. ამ მიზეზით იქ ყოველღიურად უამრავი ტურისტი ჩერდება და სამახსოვრო ფოტოს იღებს. უღლეტეხილის ყველზე სტრატეგიულ ადგილზე, დასვენებისა და განტვირთვის პირობები არ არსებობს. ტურისტები უკმაყოფილებას ყველაზე ხშირად საზოგადოებრივი საპირფარეშოების არ არსებობის გამო გამოთქვამენ. კახეთში ტურისტების სიმრავლით სიღნაღი გამოირჩევა. სიყვარულის ქალაქში არსებული სამი საზოგადოებრივი საპირფარეშოდან ყველაზე მოუწესრიგებელი ავტოსადგურის მიმდებარე საფირფარეშოა. აქ მწყობრიდან გამოსულია ონკანები და ჩამრეცხები, ჩამონგრეულია ჭერი, არ არის ელექტროენერგია. კიდევ უფრო მძიმე ვითარებაა გრემის ეკლესიასთან, სადაც საპირფარეშო უკიდურესად დაბინძურებულია, არ აქვს კარი და ხელსაბანი, მიმდებარე ტერიტორიაზე არ არის სასმელი წყალი. 
საზოგადოებრივი საპირფარეშოების მოწესრიგება მუნიციპალიტეტების ვალდებულებაა. ტურისტული სეზონი დაიწყო, მაგრამ, როგორც ირკვევა, საკითხი ჯერ ისევ განხილვის სტადიაშია. გუბერნიაში განმარტავენ, რომ დამატებითი ფინანუსური რესურსის მოძიება მიმდინარეობს. ადგილობრივი ხელისუფლება რეგიონში საზოგადოებრივი საპირფარეშოების პრობლემის  გადაჭრას სავრაუდოდ ობიექტის მოიჯარეებზე გადაცემით შეეცდება. 
სერგეი იარიჩინი: „ეს ტურისტული მარშრუტია, ხალხი აქ მსოფლიოს სხვადასხვა კუთხიდან მოდის, ძალიან კარგი ქვეყანაა საქართველო  და საპირფარეშოების ეს მდგომარეობა ნამდივლად დიდი მინუსია“. 
ოლგა იარიჩინი: „უღელტეხილი გადმოვიარეთ და საპირფარეშო არსად შეგვხვედრია. ეკლესიასთან გავაჩერეთ, იქ იყო, მაგრამ დაკეტილი და არ მუშაობდა. სადაც მუშაობს და შევდივართ დაბინძურებულია“.
რაუვენ ბორტმანი: „საქართველო ლამაზი ქვეყნაა, მაგრამ ტუალეტები არც ისე კარგია. ევროპაზე და თქვენს მეზობელ თურქეთთან შედარებით ძალიან დაბალ დონეზეა და ვფიქრობ, ეს უნდა გამოსწორდეს“.
ნუნუ ბეჟანიშვილი: „გამგეობამ გამოგზავნოს კარები და ის მაინც ჩამოაბას, არ შეიძლება? ან ერთი წერტილი წყალი გააკეთონ“.   
გელა ფურცელაძე: „ფაქტიურად საპირფარეშო ვერსად ვერ ვნახეთ, რომ ადამიანი შევიდეს და თუ სადმე შემთხვევით წააწყდები, ისიც დაბინძურებულია. ბევრი ტურისტია მთელს საქართველოში, ამიტომ ეს პრობლემა უნდა მოიხსნას“.
ნათია ტატიშვილი: „რა თქმა უნდა, სულად ვეთანხმებით იმ აზრს, რომ საზოგადოებრივი საპირფარეშოების სიმცირე რეგიონისთვის პრობლემას წარმოადგენს. ამ თემასთან დაკავშირებით თითოეულ მუნიციპალიტეტში დღის წესრიგში აქტიურად განიხილება აღნიშნული საკითხის გადაწყვეტა. ინფორმაცია გადაეგზავნა რეგიონული განვითარებისა და ინფრასტრუქტურის სამინისტროს, სადაც ჩვენი ინფორმაციით პროცესი მიდის, აღნიშნული საკითხი განიხილება“.

[bookmark: _Toc514733633]პროკურატურამ კორუფციულ დანაშაულზე საპატრულო პოლიციის ერთი თანამშრომელი დააკავა
გამოძიებით დადგინდა, რომ პატრულის თანამშრომელმა მის ნაცნობს 6400 დოლარი და 4000 ლარი იმ დაპირებით გამოართვა, თითოქს ის დაეხმარებოდა ამ ადამიანს პოლიციის საჯარიმო სადგომიდან ავოტმობილის გამოყვანაში, რომელიც ერთ-ერთი  სისხლის სამართლის საქმეში ნივთმტკიცების სახითაა დაკავებული. პატრულ-ინსპექტორი ნაცნობს არწმუნებდა, რომ თანხას პროკურატურაში მის უფროსსა და გავლენიან მეგობრებს გადასცემდა. დაკავებულს 9 წლამდე თავისუფლების აღკვეთა ემუქრება.
ზვიად გუბელაძე: „ბრალდებულმა თავისი ნაცნობები დაარწმუნა, თითქოს ახლო ურთიერთობა ჰქონდა საპატრულო  პოლიციის რეგიონალური სამმართველოს ხელმძღავენლ თანამდებობის პირებთან  და საოლქო პროკურატურის პროკურორთან, რის შემდგომაც შეპირდა, რომ საპატრულო პოლიციის საჯარიმო  ავროსადგომიდან გამოიყვანდა და მათ უკან დაუბრუნებდა ერთ-ერთ სისხლის სამართლის საქმეზე გამოძიების მიერ ნივთმტკიცებად ამოღებულ ავტომობილს, რის სანაცვლოდაც თითქოს მას  გარკვეული რაოდენობის თანხა უნდა გადაეხადა ზემოაღნიშნული თანამდებობის პირებისათვის. სწორედ აღნიშნული თაღლითური სექმის მეშვეობით დაეუფლა დიდი ოდენობით თანხებს, 6 400 ამერიკული დოლარისა და 4 000 ლარის ოდენობით“.

[bookmark: _Toc514733634]ვარკეთილში ავარიული კორპუსის კიბის უჯრედის ჩამონგრევის გამო, ათამდე ოჯახი საცხოვრებლის გარეშე დარჩა
ვარკეთილში, 4-სართულიანი ავარიული კორპუსის ნაწილი ჩამოინგრა. მაშველებმა ადგილიდან მოსახლეობის ევაკუაცია განახორციელეს. კიბის უჯრედის ნგრევას მსხვერპლი არ მოჰყოლია, თუმცა ათამდე ოჯახი საცხოვრებლის გარეშე დარჩა. საფრთხის მიუხედავად, ავარიულ კორპუსში წლებია თვითნებურად შეჭრილი სოციალურად დაუცველები და ის პირები ცხოვრობენ, რომლებიც მერიამ ამ შენობიდან 2008 წელს ქირით გაიყვანა. მაცხოვრებლების ნაწილი ავარიულ კორპუსში საკუთარი ნებით იმ მიზეზით დაბრუნდა, რომ სახელმწიფოს მიერ გადახდილი ქირა საკმარისი არ აღმოჩნდა. ვარკეთილში მცხოვრები 36 ოჯახი, 11 წელია მთავარ კითხვაზე პასუხს ელოდება, როდის მიიღებენ ავარიული ბინების სანაცვლოდ ალტერნატიულ საცხოვრებელ ფართებს. ადგილობრივები თბილისის მერთან შეხვედრას და ინვესტორისთვის შესაბამისი პირობის შექმნასაც ითხოვენ. კორპუსი 2008 წლამდე რამდენჯერმე გაამაგრეს, თუმცა მდგომარეობა იმდენად საგანგაშო იყო, რომ ადგილობრივების სასწრაფო გასახლება გახდა საჭირო.
ალექსანდრე მურადიანი: „შემოჭრილი ვარ. ბინა, რომ არ მქონდა, აქ ვცხოვრობდი. დღეს გამოვედი სასადილოში, სოციალურად დაუცველი ვარ, გამოვედი და 100 მეტრში გავიგე ხმა, რომ ვნახე ჩამოვარდნილია კიბე“.
ინგა მურადიანი: „ქუჩაში ყოფნას ჯობია, ზიხარ, წევხარ, როცა გინდა დაძინება“.
ადგილობრივი: „ერთოთხიანებსაც არ აქირავებენ 300 ლარად და დიდი იჯახი ერთოთახიანში ვერ მოთავსდება. 7-სულიანი ოჯახი ვერ შევა ერთოთახიან ბინაში და ისინი ამატებენ თანხას“.
ცისანა წამალაშვილი: „დიდ მონიტორში გვაჩვენეს, როგორ ბინებში ვიცხოვრებდით და როგორ კომფორტულად ვიქნებოდით მოწყობილი, უკვე საკრებულოში იყო გადაგზავნილი ეს დასამტკიცებლად, მაგრამ ეს ყველაფერი იყო ტყუილი. ამ ტყუილში გვამყოფა მთელი 1 წელი. ლექვინაძესთან ერთად, სამჯერ ვიყავით შეხვედრაზე მისულები. ვერ ვაღწევთ ჩვენ ვერვაისთან სამართალს“.
მარიკა ლეკიაშვილი: „რამდენჯერმე ჩაწერილი ვიყავით მერთან და არანაირი შედეგი არ გვაქვს, ინვესტორები, ვინც მოვიყვანეთ არაფერი, გვინდოდა კოეფიციენტის მომატება, ინვესტორს აწყობს, რომ ააშენოს, მაგრამ არ მისცეს კოეფიციენტი“.
კახა გულედანი: „აქ ცხოვრობს 8 ოჯახი, ნაწილი შეჭრილია და ნაწილი დაუბრუნდა თავის საცხოვრებელ ადგილს, სუბიექტური მოსაზრებების გამო, ჩვენ მოვახდინეთ მოსახლეობის ევაკუაცია. ყველა მოსახლე გამოყვანილია.
ჟურნალისტი: თქვენ აუნაზღაურებთ ხომ მათ საცხოვრებელს?
კახა გულედანი: დიახ, მუნიციპალიტეტი აუნაზღაურებს“.

[bookmark: _Toc514733635]ზუგდიდში აზერბაიჯანული სამშენებლო კომპანია გაქურდეს, რომელიც რეგიონში წყალგაყვანილობის სამუშაოებს ასრულებს
აზერბაიჯანული კომპანიის კუთვნილი მძიმე ტექნიკა გუშინ ღამით დაუდგენელმა პირებმა გაქურდეს, სპეცტექნიკას მოხსნილი აქვს ძვირადღირებული ნაწილები და აქსესუარები. კომპანიაში კომენტარს არ აკეთებენ. ადგილს, სადაც ტექნიკა იყო დაპარკინგებული, შინაგან საქმეთა სამინისტროს ქვეუწყება, დაცვის პოლიცია იცავდა და იცავს. სისხლის სამართლის საქმე ქურდობის მუხლითაა აღძრული. 

[bookmark: _Toc514733636]ტყიბულის მუნიციპალიტეტის სოფელ ორპირში გზის მშენებლებმა საპროტესტო აქცია გამართეს
ტყიბულის მუნიციპალიტეტის სოფელ ორპირში გზის მშენებლებმა საპროტესტო აქცია გამართეს და 3 თვის სახელფასო დავალიანებების დაფარვა მოითხოვეს. მათი თქმით ყაზახურმა კომპანიამ ქართულ კონტრაქტორ ფირმას თანხა სრულად არ დაურიცხა, რაც მათ ფინანსურ მდგომარეობაზე აისახა. აქციის მონაწილეები სახელმწიფოს დახმარებას თხოვენ და რამდენიმედღის ვადას აძლევენ, წინააღმდეგ შემთხვევაში კი გზის გადაკეტვით იმუქრებიან.
აქციის მონაწილე: „ვითხოვთ სახელმწიფოსგან ჩვენი უფლებების დაცვას. აიღოს ბერკეტები, რომელიც უამრავი გააჩნია, დაელაპარაკოს ამ ფირმას და გადმოარიცხინოს ის თანხა ქართულ ფირმაზე, რომელიც ჩვენ გაგვისტუმრებს დავალიანებას“.
აქციის მონაწილე: „ტექნიკა დააყადაღონ ან გაყიდონ ან რაღაცა უქნან და ხალხი გაისტუმრონ, თუ არა და ჩვენ ვიქნებით აქციით, აქ არ შემოვა არავინ და გადავკეტავთ გზას. თუ არა და მერე გადავკეტავთ ტყიბული ქუთაისის მაგისტრალს“.
კონტრაქტორი კომპანიის წარმომადგენელი: „4-5 თვეა გვეუბნებიან, რომ დღეს იქნება, ხვალ იქნება, ამ რეჟიმით ჩვენ ადრე ყაზახეთშიც ვიყავით ჩასულები, მაგ თემასთან დაკავშირებით და გამოგვაცილეს რომ ყველა დავალიანებას გავასწორებთო და დღემდე არ არის გასწორებული და ეხლა ჩვენც ვამზადებთ სარჩელს, რომ შევიტანოთ სასამართლოში, რომ დავაყენოთ მაგათი საკითხი, რომ თანხა გადაგვიხადონ ამის შესახებ“.

[bookmark: _Toc514733637]ჭიათურაში კოროხნალის მაღაროში დაშავებული ალექსანდრე დეკანოიძე რეანიმაციულ განყოფილებაში რჩება
ჭიათურაში, კოროხნალის მაღაროში დაშავებული მაღაროელი, ალექსანდრე დეკანოიძე ქუთაისის ცენტრალური საავდმყოფოს  რეანიმაციულ განყოფილებაში რჩება. ექიმების თქმით, პაციენტის ჯანმრთელობის მდგომარეობა სტაბილურია. მას უკვე ჩაუტარდა ერთი ოპერაცია, ამჟამად მიმდინარეობს გამოკვლევები, რის შემდეგაც გადაწყდება, სჭირდება, თუ არა პაციენტს ხერხემლის ოპერაცია.
კობა გელაშვილი: „პაციენტი კონტაქტურია, ადეკვატურია, ნათელი ცნობიერებით. ჩივილები რჩება ტკივილზე წელის არეში, აქვს ხერხემლის სვეტის დაზიანება, თუმცა, ამ ეტაპზე ჯერჯერობით ლაპარაკია მხოლოდ ძვლოვან დაზიანებაზე, ზურგის ტვინის დაზიანების არანაირი ნიშანი არ ჩანს, თუმცა, იმის გამო, რომ ჯერ 24 საათიც არ არის გასული ოპერაციიდან, თავზე ალბათ ხვალ გავაღრმავებთ კვლევას“.

[bookmark: _Toc514733638]დაპირისპირება მოჰყვა სარფში მიმდინარე საპროტესტო აქციას
სარფში, მოქალაქეთა ნაწილი ეკლესიის გვერდით აშენებული სამორინეს დახურვასა და მის ნაცვლად, ახალგაზრდული ცენტრის დაარსებას ითხოვს. რამდენიმე ადგილობრივი მცხოვრები აქციის მონაწილეებთან მივიდა და დაშლა მოსთხოვა, რასაც სიტყვიერი შელაპარაკება მოჰყვა. აქციის მოწინააღმდეგე პირებმა აქციას მართული უწოდეს. ისინი აცხადებენ, რომ ოჯახის წევრები სამორინეში არიან დასაქმებული და მათთვის მიუღებელია აქციის მონაწილეთა მოთხოვნა. შელაპარაკების შემდეგ აქცია დაიშალა.
ედიშერ ნათაძე: „ყველამ მიივღეთ მონაწილეობა ეკლესიის მშენებლობაში. ჩვენ, აქ რომ შენდებოდა ეს, მრავალჯერ ვკითხეთ, რომ რა კეთდება აქ და არ გვითხრეს, რომ სამორინე, ისეთი რამ, რომელიც ეკლესიას და ჩვენ შეურაცხყოიფას მოგვაყენებდა“.

[bookmark: _Toc514733639]ცეცხლსასროლი იარაღის გამოყენების გამო დაკავებული ლევან რეხვიაშვილი მოსამართლემ წინასწარ პატიმრობაში დატოვა
ცეცხლსასროლი იარაღის გამოყენების გამო, შაბათს დაკავებული ლევან რეხვიაშვილი მოსამართლემ წინასწარ პატიმრობაში დატოვა. მას ბრალი ხულიგნობისა და მუქარის მუხლით აქვს წაყენებული. დაცვის მხარე მის გათავისუფლებას 10 000-ლარიანი გირაოსა და ნახევარ მილიონად შეფასებული უძრავი ქონების უზრუნველყოფით ითხოვდა იქამდე, ვიდრე ძიება არ დასრულდება, თუმცა ეს მოთხოვნა სასამართლომ არ გაითვალისწინა. ბრალდებულმა ლევან რეხვიაშვილმა სასამართლომ სხდომაზე განაცხადა, რომ მომხდარი ინციდენტის დროს ერთადერთი მოტივი ამოძრავებდა - საკუთარი ძმის დაცვა სურდა, რომელსაც გარკვეული ადამიანები სასტიკად უსწორდებოდნენ. რეხვიაშვილი ამბობს, რომ იარაღიდან მხოლოდ იმ მოტივით გაისროლა, რომ ეს მოძალადე ადამიანები დაეშინებინა. გარდა ამისა, ბრალდებული ამბობს, რომ ის დიდი ხანია სარგებლობს იარაღის ტარების უფლებით. ადვოკატი იოსებ ხარატიშვილი ამბობს, რომ გადაწყვეტილებას ზემდგომ ინსტანციაში გაასაჩივრებს.
გასულ შაბათს, და-ძმა ვახანიებსა და ძმებ რეხვიაშვილებს შორის დაპირისპირება საავტომობილო გზის დათმობის მოთხოვნით დაიწყო, რომელიც ფიზიკურ დაპირისპირებაში გადაიზარდა. ვიდეო სოციალურ ქსელში ვახანიებმა გაავრცელეს.
ლევან რეხვიაშვილი: „სანადირო იარაღები მაქვს, ტარების უფლებით მაქვს კანონით. რაც შეეხება იმ დღეს, როცა მე ეს იარაღი გამოვიყენე, ეს როგორც თქვა ჩემმა ადვოკატმა, ეს განაპირობა, რომ დამეცვა ჩემი ძმის სიცოცხლე, იმიტომ, რომ მე ნამდვილად არ ვიცოდი კლავდნენ, ეს ერთი კაცი არ იყო რა, გადაფარებული იყო მთელი ოჯახი“.
იოსებ ხარატიშვილი: „კონფლიქტი იყო აბსოლუტურად უაზრო, ავტომანქანის გატარება ვინ უფრო ადრე მოვიდოდა წინ ან შეუხვევდა ვინ უფრო... აბსოლუტურად უაზრო კონფლიქტი. უშუალოდ იმ ინციდენტის დროს მოტივი, ერთადერთი მიზანი იყო ის, რომ თავის ძმა, რომელიც ეგდო ძირს და ვიღაცა პიროვნება ურტყავდა მას, ფატალური შედეგით ეს ჩხუბი არ დამთავრებულიყო. მხოლოდ ამას ემსახურებოდა და ამას შემდგომ უკვე გამოძიების პროცესში ალბათ დავადასტურებთ, თავად გამოძიებაც იმიტომ, რომ მიმდინარეობს უკვე კონკრეტული საგამოძიებო მოქმედებები, რომელიც ჯერ სამწუხაროდ ვერ მოესწრო, რომ ჩატარებულიყო“.
გრიგოლ ნიშნიანიძე: „ბრალდების მხარის მიერ სასამართლოში წარმოდგენილი მტკიცებულებებით არსებობდა, როგორც მტკიცებულებითი ფორმალური საფუძვლები, ასევე არსებობდა საპროცესო ფორმალური საფუძვლები იმისათვის, რათა ბრალდებულის მიმართ აღკვეთის ღონისძიების სახით ყოფილიყო გამოყენებული ერთადერთი ღონისძიება პატიმრობის სახით. პატიმრობის შემთხვევაში იყო მხოლოდ და მხოლოდ ბრალდებული სათანადოდ ქცევა უზრუნველყოფილი და ასევე იმ მიზნების მიღწევა, რაც გათვალისწინებული გვაქვს სისხლის სამართლის საპროცესო კოდექსით“.
1

